
تقديم

يُعد المسرح من أهم وسائل الاتصال الجماهيري لدى الشعوب؛ فهو يوثق واقع 
المجتمعات، ويمس وجدانها، ويؤكد على المبادئ التي تحث على قيم المواطنة وقبول 

الآخر مهما اختلف جنسه أو عرقه أو دينه.

ولمصر مع المسرح »أبو الفنون« تاريخ طويل تمتد جذوره إلى بدايات المسرح 
ائيًّا أم مبنيًّا على تقنية خيال الظل التي كانت تُصنع  الأولى، سواء أكان ارتجاليًّا حكَّ

ى أو الجلد أو العرائس المتحركة.  شخوصها من الورق المقوَّ

ومع قدوم الحملة الفرنسية إلى مصر عام 1798 عرفت مصر المسرح بصورته 
الخديوي  شيد   1869 عام  وفي  فرانسيز«.  »الكوميدي  فرقة  فتكونت  الحديثة، 
إسماعيل المسرح الكوميدي الفرنسي ودار الأوبرا وأعدهما لاستقبال الوفود المشتركة 
كما  السويس،  قناة  افتتاح  بمناسبة  لضيوفه  أقامها  التي  الأسطورية  الاحتفالات  في 
الفترة مسرحًا آخر في الطرف الجنوبي من حديقة الأزبكية  أنشأ الخديوي في تلك 
المطل على ميدان العتبة عام 1870، وعلى هذا المسرح ولد أول مسرح وطني بريادة 

يعقوب صنوع وأبو خليل القباني وإسكندر فرح. 

الفنون المسرحية في مصر، فكان  انتعشت حركة  القرن العشرين  ومع بدايات 
المسرح الغنائي بعروضه الغنائية لسلامة حجازي وسيد درويش، والمسرح الدرامي 
وحققت  كبيرة،  بصورة  الكوميدي  المسرح  وازدهر  وهبي،  ويوسف  أبيض  لچورج 
الريحاني. ونجيب  الكسار  علي  فرقتي  خاصة  هائلًا  نجاحًا  الكوميدية  الفرق 

في  وتوثيقه  الإنساني  بالتراث  الاهتمام  على  الإسكندرية  مكتبة  من  وحرصًا 
التراث  توثيق  مركز  قام  وتناقله؛  بالتراث  المتعاقبة  الأجيال  وتعريف  الأول  المقام 
الأعمال  بتوثيق  بالمكتبة،  الثقافي  التواصل  قطاع  مراكز  أحد  والطبيعي،  الحضاري 
المسرحية في فترة العشرينيات وحتى الأربعينيات من القرن الماضي لأحد أهم رواد 
بشخصية  اشتُهر  الذي   ،)1957-1887( الكسار  علي  الكبير  الفنان  المصري  المسرح 
م ما يزيد على 100 عرض مسرحيّ، وعددًا  )عثمان عبد الباسط( النوبي. والذي قدَّ

من الأفلام السينمائية الناجحة التي لا تزال عالقة في الوجدان المصري والعربي.

كما  القدير  للفنان  المسرحية  الأعمال  عرض  على  الإسكندرية  مكتبة  وحرصت 
والباحث  للقارئ  ونتيح  الاندثار،  من  أولًا  نحفظها  حتى  الأصلي؛  نصها  في  جاءت 
المتخصص التعرف على الحياة الثقافية والاجتماعية والسياسية لمصر في تلك الفترة 
لهذا  كان  وما  العقود.  تلك  في  المستخدمة  اللغة  ومفردات  تاريخها،  من  المهمة 
التوثيق الرقمي )المشروع القومي لتوثيق التراث المسرحي- من مكتبة الفنان علي 
نجل  الكسار  علي  ماجد  الأستاذ  مع  الوثيق  بالتعاون  إلا  للنور  يظهر  أن  الكسار( 

الفنان علي الكسار.

وختامًا آمل أن تأخذنا هذه الرواية، التي أقدم لها، في رحلة تواصل بين الماضي 
والحاضر؛ لإحياء التراث الثقافي والتذوق الفني، ودعوة أيضًا لمواصلة مسيرة التوثيق 

في هذا التراث الإبداعي الخالد.
د. أحمد عبد الله زايد

مدير مكتبة الإسكندرية

الرائد الموهوب

المسرح  تاريخ  بارزة في  الكسار »1887-1957« علامة  الكبير علي  الفنان  يمثل 
المصري الحديث، فعبر نصف قرن من العمل الجاد، منذ تأسيس فرقته المسرحية 
الأولى »دار التمثيل الزينبي«، 1907، أسهم الرجل في الحركة المسرحية، ثم جمع بين 
المسرح والسينما، وكان تنافسه الشرس مع نجيب الريحاني، في عشرينيات وثلاثينيات 

القرن العشرين، أداة مهمة في إنعاش المسرح ورواجه.

إذا كان الريحاني قد ابتكر شخصية كشكش بك، العمدة الريفي الساذج الذي 
يقع ضحية سهلة لناهبيه وسارقي أمواله، فإن علي الكسار يقترن بشخصية عثمان 

عبدالباسط، النوبي الطيب العفوي البريء كطفل.

بالنص  يتقيد  الذي لا  رائدًا بحق في ساحة المسرح الارتجالي  الكسار  كان علي 
المكتوب، ويتواصل مع جمهور الصالة في إطار خلاب من العفوية والتقارب الحميم، 
لكن مشكلة الرائد الموهوب تتمثل في غياب القدرة على الخروج من الإطار الذي 
الكسار  انتقل  وقد  وتطوره.  العصر  متغيرات  مواكبة  عن  ويعجز  يضيق  أنه  لابد 
بشخصيته المسرحية إلى السينما، فقدم أفلامًا ناجحة جماهيريًا بقدر ما أنها لا تملك 

مؤهلات البقاء والاستمرار.

عرضًا  يزيد عن 160  ما  قدّم  أن  بعد  بالقاهرة  بإغلاق مسرحه  الحال  لينتهي 
مسرحيًّا، بالإضافة إلى العديد من الأفلام الناجحة. ويُسدل ستار حياته في مستشفى 

القصر العيني عن عمر يناهز الـ69 عامًا بعد معاناة من الفقر والمرض.

والطبيعي«  الحضاري  التراث  توثيق  »مركز  يتبناه  الذي  المشروع  فإن  وختامًا 
أنه يتيح للقارئ والباحث فرصة معرفة  جدير بالاحترام والتقدير والاهتمام، ذلك 
صفحات بالغة الأهمية في تاريخ الفن المصري، ومن خلالها تطل شهادة صادقة عن 

المجتمع، سياسيًا واقتصاديًا وثقافيًا، في صعوده وهبوطه وازدهاره وانكساره.

مصطفى بيومي

ناقد وروائي مسرحي

علي الكسار .. نبذة عن مسيرته الفنية

عن الرواية

تعريب أحمد أفندي كامل

تنقيح علي أفندي الكسار

عدد الفصول 3

تياترو ماچيستيك

تاريخ العرض 1924/4/24م
ألحان زكريا أحمد وإبراهيم فوزي)1(

هذه الرواية من نصين، وتم توثيق النص الموقَّع عليه من الرقابة، وتم وضع النص الآخر بالكامل 

على هيئة صور، الذي تميل أحداثه إلى السرد المطول.

الفرق بين النصين: 

أولًًا المحتوى: تعُد الفروق طفيفة بين النصين، غير أن النص الآخر من الرواية يحتوي على بعض 

التعديلات والإضافات الطفيفة.

ثانيًّا الألحان: تحتوى النسخة الموثقة من الرواية على 5 ألحان فقط، بينما يحتوي النص الآخر 

على 11 لحنًا.

تم تنسيق المدونات الموسيقية كما وجدت بملف الرواية.

)1( ماجد الكسار، علي الكسار في زمن عماد الدين، مهرجان القراءة للجميع، مكتبة الأسرة، سلسلة الأعمال الخاصة )د.م.: الهيئة المصرية العامة للكتاب، 2003(.

إدريس

عثمان

نديم

عزيزة

مزياطي

أم أحمد

حبيب

لبيبة

بهية

خليل

الحاجب الشرعي

الحاجب الأهلي

البواب

خادم نديم ووكيل أشغاله

حبيب لبيبة

أخت مزياطي وتحب نديم

نسيب عثمان ووالد بهية

خادمة حبيب بيه

والد لبيبة

ابنة حبيب

ابنة مزياطي

خادم بهية

حاجب المحكمة الشرعية

حاجب المحكمة الأهلية

شخصيات الرواية
                            حسب ترتيب ظهورها

الفصل الأول

ترفع الستار عن لحن خدامين وخدامات.

قد إيه أنا زعلان كتير لكونكم حا تعزلوا وتسيبونا :إدريس

نعمل إيه. الشقه كلها عيوب:عثمان

موش بس تقول عيبه إيه:إدريس

عيبه. خمس أوض وصالون وتلات محلات أدب. وأنا وسيدي بس. نعمل بكل :عثمان

دول إيه

طيب وماله. يقدر يسكن حد تاني من باطنه:إدريس

لًا لًا يا سيدي. لًا من باطنه ولًا من ضهره. وغير كده بنشوف أحلام بطاله. :عثمان

الظاهر إن الشقه زفره

أبدًا. البيت ده نضيف ومبني على دماغي. ولًا حصلش فيه موت ولًا عمري :إدريس

شفت فيه عفاريت أبدًا

معلهش. يقولوا في المثل عاشر عاشر مسيرك تفارق:عثمان

آه. وأنا زعلان علشان تفارق دي. ماكانش خاطري نتحرم منكم. كان انشالله :إدريس

العماره يفضى كله. والله تتخرب على راس صاحبه وانتم بس اللى تستنوا 

ماعلهش يا عم إدريس. ماتزعلش خد دي هات بها دخان:عثمان

أهُه ده اللي راح يموتني. أهه ده اللي مجنني:إدريس

ماعلهش خد كمان:عثمان

راح نموت راح نتجنن:إدريس

تتجنن والًا تنفلق والله ما بقى معايا غيرهم. إلًا قول لي يا عم إدريس. هو :عثمان

الساكن اللي خد الشقه دي اسمه إيه

اسمه حبيب بيه المقاول. راجل شامي وتمللي حاطط لي بيبه)1) في بقه. يعني :إدريس

عامل لي خواجه بالزور. دمه يا حفيظ. موش زيكم ناس طيبين

ربنا يحفظك:عثمان

)1( "البايب" أداة لتدخين التبغ.

إلًا قول لي يا سيدي عثمان. قال صحيح إنت رايح تتجوز:إدريس

إن شالله. وانت مين قال لك:عثمان

لًا كنت سمعت من سيدي نديم بيه إن حضرتك راح تتجوز. ويا ترى اللي راح :إدريس

تتجوزه دي زينا والًا بنت البلد

لًا والله يا عم إدريس. دي بنت واحد مغربي حمايه تابع لدولة فرنسا:عثمان

استغفر الله. يعني خواجايه:إدريس

لًا يا شيخ مسلمه:عثمان

آه. أنا باحسب:إدريس

الله يجازيك. فكرك أنا راح نتجوز خواجايه:عثمان

من حق عن إذنك ياسي عثمان. أما ننزل عند البوابه احسن زمان الشيالين :إدريس

جايبين بقية العفش بتاع الساكن الجديد. إلًا إنتو فاضل عندكو حاجه هنا

لًا مافيش غير الكرسي ده. وسبت فيه شوية صحون والوابور بتاع الجاز وبس. لما :عثمان

نيجي نازل نسك الباب البراني ونسلمك المفتاح

طيب بس اوعى تنسى :إدريس

أيوه الحمد لله ما طلعتش ورايا:نديم

سيدي نديم. سلامتك إيه فيه إيه :عثمان

آه يا عم عثمان. إديني كباية ميه:نديم

حاضر :عثمان

أعوذ بالله. أنا لسه في حياتي ماشفتش واحده لزقه زي دي. يا حفيظ أنا ركبي سابت :نديم

الميه أهه يا سيدي :عثمان

أيوه هات:نديم

يا ترى فيه إيه:عثمان

الحمد لله. خد الكبايه يا عم عثمان:نديم

هنيًا. قول لي بقى فيه إيه:عثمان

آه يا عم عثمان. أما كنت راح اقع في حتة مصيبه لو كنت انظبطت:نديم

يا حفيظ. ومين اللي كان راح يظبطك. البوليس:عثمان

يا ريت كان البوليس:نديم

غريبه. أومال مين. فيه حد تاني بيظبط غير البوليس:عثمان

لًا يا عم عثمان. دي واحده ست:نديم

ست. ست إيه. ظبطيه هانم:عثمان

بس يا أخي بلاش هزار. بص كده شوف ماحدش طالع على السلالم:نديم

لًا ياخويا مافيش حد لًا طالع ولًا نازل:عثمان

الحمد لله:نديم 

العباره دي لًازم فيه سر كبير. ولًازم نعرفه :عثمان

قبل كل شيء. انده لي عم إدريس البواب:نديم

بس كده. يا إدريس. يا عم إدريس:عثمان

نعم يا سيدي:إدريس

تعالى كلم سيدي نديم بيه:عثمان

على عيني. أفندم:إدريس

اسمع هنا يا عم إدريس:نديم

نعم يا سيدي:إدريس

إذا جت واحده ست لًابسه برقع وملايه وسألت علىَّ قول لها مافيش حد هنا :نديم

وإن كل السكان مسافرين. وخد دي علشانك

بس كده. كل السكان مسافرين وموش راح يرجعوا تاني أبدًا:إدريس

فهمني بقى إيه العباره:عثمان

قبل كل شيء يا عم عثمان بدي أعرفك إني مسافر دلوقت حالًًا على بورسعيد.:نديم

لأن جاني تلغراف من عمي يكلفني فيه بالحضور

تلغراف. يا ترى علشان إيه ده. آه. أظن عاوز يتمم مسألة جوازك على بنت :عثمان

الراجل تاجر الأخشاب اللي كان خطبها لك

حقه دا كان يبقى أكبر خازوق:نديم

خازوق. إزاى ده:عثمان

أيوه. لأني ما باحبهاش:نديم

ولكن لما ترفض الجوازه دي. عمك يزعل منك ويحرمك من ميراثه :عثمان

مايهمش. لأني أنا موش فقير. أنا أغنى منه وانت عارف. لأنك إنت بصفتك :نديم

وكيلي ومربيني وعارف كل ثروتي 

لكـن دا مايمنعـش. نعم إنك غني وموش محتاج لحاجه. ولكن زيادة الخير خيرين:عثمان

إيه. يعني أتجوز على غير رغبتي يسـتحيل. إنت السـت اللي إنت خاطبها بتحبها؟ :نديم

بالطبع:عثمان

إذا حد قال لك سيبها وخد واحده غيرها نفسك تسمح:نديم

يستحيل:عثمان

قول لروحك:نديم

لأ عندك حق. لًازم تتجوز اللي على كيفك. سيبك بلا ميراث بلا كلام فارغ. ميراث :عثمان

الواحد راحته وهناه مع زوجته

أهه كده. ودلوقت بدي اكلفك بخدمه بسيطه :نديم

كلف زي مانت عايز:عثمان

أولًًا تاخد الشيك ده وتسحب ميتين جنيه من البنك احسن بكره البنك حا :نديم

يكون قافل. وتدفع منهم أجرة البيت وخلّي الباقي معاك للمصروف. ثانيًا تاخد 

الجوابات دول تسلمهم لصاحبتهم بموجب العنوان اللي على الظرف ده وإذا 

سألتك عني قول لها سافر.. طفش.. هرب.. مات. واهه لًاجل البخت آدحنا 

معزلين من هنا

هي دي الست اللي إنت خايف منها:عثمان

آه يا عم عثمان. حقه دي لو كانت قفشتني كانت قطعت خبري :نديم

دي موش ست بقى. دي ترمواي )ضجة):عثمان

خازوق. شوف مين يا عم عثمان:نديم

أيوه أيوه. خش استخبى أما اشوف مين احسن تكون هي :عثمان

أيوه هنا تعالى:إدريس

بتقول لمين تعالى:عثمان

لأول الشيالين جايبين الموبليه بتاع الساكن الجديد. تعالى إنت وهو يا جدع:إدريس

الله يجازيك كركبت مصاريننا يا شيخ. تعالى مافيش حاجه يا سيدي نديم :عثمان

الحمد لله. روحي ردت فيَّ:نديم

حطوه هنا لما يجوا أصحابه يشوفوا راح يحطوه فين. سيدي نديم بيه:إدريس

إيه فيه إيه يا عم إدريس:نديم

الست اللي كنت بتكلمني علشانه جه:إدريس

عثمان 
ونديم

إيه:

لًا ماتخافوش أنا طردته:إدريس

عثمان 
ونديم

الحمد لله:

وقال كان عايز يضحك عليَّ ويديني فلوس علشان أدخله. وبعدين راح وقف :إدريس

يتكلم ويَّا الناس الشيالين اللي كانوا جايبين الدولًاب ده. وأنا سبته ودخلت 

المندره بتاعي

براوه عليك يا عم إدريس. أهه خلّي بالك كويس إذا جت تاني ماتدخلهاش:نديم

حاضر يا سيدي :إدريس

لكن قول لي يا سيدي نديم. كان إيه أصل سبب معرفتك مع الوليه دي:عثمان

السبب يا سيدي إني كنت ماشي يوم الخميس الجمعه اللي فاتت في العتبه :نديم

الخضرا. وكان فكري مشغول شويه. وبعدين أتاري فيه أوتوموبيل جاي ورايا 

لكن بسرعه. وكان راح يدوسني. فا بالصدفه كانت الست دي وقتها جنبي. 

راحت شداني من قدام الأوتوموبيل ووقتها السواق ربط. فما أشعر إلًا والست 

دي راحت ماسكه في خناق السواق وراحت مقلمه له. وبالًاختصار رحنا القسم  

خازوق. وبعدين:عثمان

وبعدين يا سيدي في القسم ظهر إن الست دي حمايه. راحوا سايبينها وخرجنا:نديم

لحد هنا كويس. وبعدين:عثمان

وبعدين فضلت ماشيه ورايا لحد ما دخلت المكتب بتاعي وبصيت لقيتها :نديم

دخلت. فا أنا انكسفت اطردها. وقعدِت شربت قهوة. واتاري اللي طلع في مخها 

يا سيدي إنها حبتني وقال عايزه تتجوزني

طيب ما تتجوزها:عثمان

أتجوزها. إلًا اتجوزها دي كمان:نديم

الله ليه. هي وحشه:عثمان

وحشه وبس. دي عجوزه وشكلها فظيع وفيها كل مصايب الدنيا:نديم

أعوذ بالله. طيب وتخلصت منها ازاي:عثمان

ماعرفتش اتخلص منها يا سيدي إلًا لما وعدتها بالكدب إنى راح اتجوزها. واهي :نديم

من يومها وهيَّ بتبعت لي في جوابات وبس موش فاهم إيه اللي عرفها طريق 

البيت هنا

ودلوقت ناوي تعمل إيه:عثمان

ناوي اسافر واعمل كل طريقه لحد ما افسخ الجوازه اللي عاوز يجوزهالي عمي :نديم

وآجي اخطب البنت اللي قلبي حبها 

ودي تبقى مين بقى اللي قلبك حبها دي يا سيدي:عثمان

دي يا عم عثمان بنت لكن في غاية الجمال اسمها لبيبة. بنت واحد اسمه حبيب :نديم

بيه المقاول. كنت تعرفت بها في حفلة رقص عند جماعه من معارفنا ورقصت 

معاها طول الليل وماخلصتش الحفله دي. إلًا واحنا واقعين في بعض

عفارم عليك. طيب وإذا أهلها رفضوا جوازك تعمل إيه:عثمان 

. إنت عارف إني في الحاجات اللي زي دي على كيفك:نديم لًا ماتخافش عليَّ

أما حقه لو دريت الست الحمايه دي. كانت تيجي تستعمل معاك اللوڤرڤرات :عثمان 

والقنابل وكل الأسلحة اللي في الدنيا لحد ما تتجوزك والسلام  

فشر. أنا اتجوز غير حبيبة قلبي لبيبة. آه يا حياتي. )تخرج عزيزة من الدولًاب) :نديم

آه يا مصيبتي

يا نهار اسود:عثمان

هي مين دي اللي راح تتجوزها حضرتك. آه يا خاين يا غشاش يستحيل النهارده :عزيزة

زولي حا يفارق زولك

إيه دي. هي دي الست بتاع الأوتوموبيل:عثمان

أيوه يا عم عثمان:نديم

ياختي ودا إيه دا كمان. شيء طلع من الشق يشتق. وله حواجب بعنين بحق:عزيزة

. أنا مانعرفش لًا رعيّه ولًا حمايه. أنا نطلع عنين أبوك:عثمان لًا لأ. راح تقول لي أنا كمان هوَّ

كويس. كده يعجبك قباحة اسود الوش ده :عزيزة

يا حرمه باقول لك إوعى تطول لسانك احسن اخليّه النهارده آخر يومك:عثمان

آخر يومي أنا. طب تعالى هنا:عزيزة

حوش يا سيدي حوش:عثمان

ماعلهش حقك عليَّ يا روحي:نديم

إوعى كده. بس سيبني وانا اقطع خبره:عزيزة

إمسكه جامد إوعى تسيبه:عثمان

هو مين اللي يمسكني. أنا لًازم اعرفك إنت بتتكلم مع مين:عزيزة

إتجدعن. إوعى يتفلفص منك يا سيدي نديم :عثمان

بس بقى يا حبيبتي علشان خاطري ماتزعليش:نديم

طيب أنا حاستناك بره يا اسود الوش. وانت بعدين أنا اعرف شغلي وياك :عزيزة

واشوف بنت الكلب مين دي اللي إنت عايز تتجوزها

أعوذ بالله دي موش مره دي مصيبه. كان الله في عونك يا سيدي نديم :عثمان

أف. سبحان من خلصنا منها يا عم عثمان:نديم

حقه دي لو كان ساب. كان خلص عليَّ خالص. الحمد لله اللي راح في داهيه. لكن :عثمان

أنـا برضـه مـوش رضيـت نكلمه علشـان خاطرك. أنـا كنت نقدر نمسـكه نفصفصه

يا شيخ بس بقى. دانت مُت في جلدك :نديم

فشر. طيب جيبه تاني شوف نعمل فيه إيه. :عثمان

حلَّق عليه امسكه احسن رجع تاني بنت المركوب يا نهار اسود

اعملوا معروف خبوني:عزيزة

الله. إيه اللي نخبيها دي جرى لها إيه:نديم 

شوفوا لي حته استخبى فيها بس قوام :عزيزة

تستخبي من إيه:نديم

آه. لًازم عربية الكلاب واقف بره:عثمان

اقفلوا عليَّ الباب:عزيزة

ادخل في القفص بتاعك الله لًا يكسبك لًانت ولًا ابوك كمان:عثمان

أما غريبه دي. ما كانت راحت في داهيه. إيه اللي خلاها ترجع تاني:نديم

أحسن يا سيدي خليّه محبوس احسن بعدين يعور حد في الشارع. دي مسعور:عثمان

نسيبي هنا يا. يا سيد عثمان:مزياطي

شوف مين دا كمان يا عم عثمان. بايننا موش حا نخلص النهارده :نديم

آه. دا نسيبي. اتفضل. تعالى يا نسيبي:عثمان

سلام عليكم:مزياطي

عثمان 
ونديم

وعليكم السلام :

مين حضرته يا سيد عثمان:مزياطي

حضرته سيدي نديم بيه. وحضرته نسيبي الحاج مزياطي تاجر شاي في الفحامين :عثمان

تشرفنا:نديم

الله يشرف قدرك يا ولدي:مزياطي

أهلًا وسهلًا نسيبي. ما تآخذناش. موش قادرين نقول لك اتفضل علشان بنعزل:عثمان

كتر الله خيركم. كان الله في العون يا ابني:مزياطي

إزيك كده يا نسيبي. إزاي صحتك. إن شالله تكون مبسوط :عثمان

نحمد الله:مزياطي

وازاي صحة الست بهيه خطيبتي. موش كويس :عثمان

بخير على بركة الله:مزياطي

طيب اومال إنت جاي ليه:عثمان

أنا جيت مخصوص من طرف الست خطيبتك علشان ادعوك للعشا معنا الليله. :مزياطي

هل تقبل

يا سلام بكل ممنونيه. بس اما نخلص من باقي العزال:عثمان

أنا رايح بقى وانت ماتنساش المسألتين اللي كلفتك بهم:نديم

لًا ماتخافش كون مطمئن. أنا بعدين نسربه لك روح إنت مع السلامه:عثمان

وانت يا سيد عثمان. إذا كان فيه حاجه عايز تشيلها. هات وانا اشيلها معاك:مزياطي

لًا لًا كتر خيرك يا نسيبي خلّي عنك إنت عثمان

لًا يا ابني إحنا دلوقت نسايب. ولًا فيش تكليف بيننا:مزياطي  

برضه لك حق. خد اتفضل:عثمان

افتحوا بقى. افتح اهه مشي:عزيزة

حطوا السرير هنا. وانت نزل اللي معاك بس بشويش إوعى تكسر منه حاجه:أم أحمد

ماتخافيش يا ست. إحنا طول عمرنا بنشيل عفش وموبليات احسن من :شيال

موبليتكم دي

طيب وحياة ابوك بلاش غلبه. حطوا الحاجه بشويش وانت تعالى ورايا :أم أحمد

)لحن)

قطيعه تقطع العزال وعيشته. عاملين زي العرسه كل يوم والتاني في بيت. ومن 

قلة بختي ربنا وقعني إني اخدم عند سيدي دا اللي اسمه حبيب بيه المقاول اللي 

مانيش عارفه له شكل في كل الدنيا وغير كده بخيل وأخلاقه وحشه خالص. ولو 

ماكانش علشان خاطر بنته كنت سبتهم من زمان. لكن ما باليد حيله. وقال من 

ميلة بختها المسكينه. كل ما يجي لها عريس يخطبها. يا يموت يا تجيله مصيبه. 

واهي سوقها واقفه كبدي عليها وعلى بختها

تعا من هون يا بيه. وينها أم أحمد يقصف عمرها قصف. العما. إنت خلصت :حبيب

زرعت حالك بفرد حته. ما بقى فيك تتحرك. مانِّك شايفاني محمل متل الحمار. 

تعا خدي

يو حاضر. أما راجل لوح صحيح:أم أحمد

شو عم تحكي:حبيب

لًا مافيش حاجه:أم أحمد

لًا شقه منيحه. يظهر إنها مبنيه من دقشوم)1) :حبيب

إن شالله تطبق على دماغك :أم أحمد

تعا يا بنتي لبيبة. اختاري لك أوضه للنوم بتكون تبعك:حبيب

زي بعضه. أهه كلها أوضه يعني إحنا مين حا يجيلنا :لبيبة

لًا تزعلي يا بنت. إن شاء الله هالبيت يكون قدم السعد عليك. وبنتمم جوازك :حبيب

بالشاب اللي خطبك اللي كنت رقصتي معه في حفلة الباللو اللي كانت ببيت ابن 

عمي. ولكن ما بتعرفي شو اسمه شو شكله شو صنعته

لًا والله يا بابا كان في فكري إني أسأله عن اسمه ولكن ماعرفش إيه اللي نساني:لبيبة

معذوره. الواحد ما صار فيه راس. كل يوم والتاني عزال وكركبه ونقول البيت دا :حبيب

هايدي وشه وحش والبيت دا فيه عفريت والبيت دا هايدي فيه جنيّه يقصف 

عمرها البيوت شي وحش. شو الواحد حا يتذكر إيه 

)1( نوع من الأحجار.

لك حق. والله يا بابا. لكن الجدع شايفاه لطيف :لبيبة

إي منيح. وإن شاء الله يكون من مهنتي:حبيب

يعني إيه. مقاول زيك. يا ريت يا بابا:لبيبة

وأنا يستحيل باجوزك لأي زلمه ولو كان بيدفع فيك عشر تلاف جنيه. إلًا إن كان :حبيب

من مهنتي. يعني كا قولك مقاول مهندس. ولكن قولي لي. مانك استلطفتيه. لأني 

أنا ماشفتوش

آه يا بابا. لو كنت إنت كمان شفته كنت حبيته :لبيبة

العما. حا نتجوزه:حبيب

لًا موش القصد:لبيبة

آه. بس أنا خايف يا بنتي لًا يموت والًا يجرى له حاجه متل الخطاب السابقين. :حبيب

العما شو ها البخت

آه يا ربي. أعمل إيه في قسمتي:لبيبة

صبري نفسك. خشي اتسلي مع أم أحمد حتى نسوي الموبليه:حبيب

حاضر:لبيبة

مسكينه ها البنت وأنا كمان مسكين. صار لي عازب 13 سنه من وفاة إمها. وإن :حبيب

شا الله أول ما تتجوز نتجوز أنا لًاخر. أما اخش اشوف شو جنسها عفشة الميه 

تبع ها الشقه

سيدي. السبت الصيني ده نحطه فين. إلحق يا سيدي. يا ست لبيبة:أم أحمد

آه. دلوقت لو ظبطوني يقولوا عليَّ دي حراميه. أحسن شيء إنى اخلص نفسي :عزيزة

بطريقه عال. واوقع فتنه بين نديم والراجل صاحب البيت ده. لأني تأكدت من 

كلامه دلوقت إن بنته هي اللي خطبها نديم. وعاوز يتجوزها. طول بالك يا 

نديم يستحيل تعرف تفر من إيدي 

وين ها الجنيّه:حبيب

أهه في الدولًاب ده:أم أحمد

لًا خلّيك بعيد يا بابا:لبيبة

العما. سيبيني أأوصها)1) وأخرب بيتها. إذا كانت هي جنيّه أنا متلها جن وأبوي :حبيب

جن وأمي جنيّه. اطلعي هون وأنا بنخرب بيتك يا جنيّه الكلب 

)1( أمسك بها.

ابعدوا ابعدوا. حا يتهز. يهُ. شد حيلك يا سيدي:أم أحمد

وينها كركبت مصاريني. اسمعي يا أم أحمد. إنت بتفتحي الدولًاب وأنا أول ما :حبيب

بتخرج با أوصها

معمر:أم أحمد

إي إي. الروحين. وين ها الجنيّه. يخرب بيتك كركبتي مصارينّا. ما حدا بيخليّنا :حبيب

نعزل من بيت لبيت غير ها الخطرفه. مين يقول صار لنا معزلين بالشهر الواحد 

بتلات بيوت وهيك الرابع

يُه. حا اضحك عليكم. وحياتك يا ست الدولًاب ده كان بيرقص. ومن خضتي :أم أحمد

وقع مني السبت بالصيني انكسر 

لأ. لًازم إنتي لما وقع منك السبت وانكسر عملتِ حكاية العفريته دي حجه :لبيبة

وحاجه علشان ماحدش يتخانق وياكِ على الصيني اللي كسرتيه. آه يا ملعونه 

يستحيل إلًا باخصمه من ماهيتها:حبيب

يه حا اكدب عليكم. يهُ أحمد. قطيعه دا الجرس:أم أحمد

روحي شوفي مين:لبيبة

حاضر:أم أحمد

يقصف عمرها. رعببت قلبنا. مين اللي بيدق الباب يا لبيبة:حبيب

مين عارف. يمكن ستات جيران والًا حد جاي يبارك لنا. استنى أما اشوف:لبيبة

يا دللي يا دللي. لو كان الشاب اللي رقصتي معه وجاي يخطبك مني:حبيب

حقه كنا نتغدى سوا:لبيبة

اتفضلي:أم أحمد

مين يا خالتي أم أحمد:لبيبة

واحده ست عايزه تقابل سيدي:أم أحمد

نهارك سعيد يا مسيو:عزيزة

نهارك سعيد يا هانم:حبيب

حضرتك حبيب بيه المقاول:عزيزة 

أيوه يا هانم ومين حضرتك:حبيب

أنا بنت عم الشاب اللي عاوز يخطب بنت حضرتك :عزيزة

يُه. دي تبقى بنت عم اللي راح يخطبك:أم أحمد

أهلًا وسهلًا :لبيبة

حضرتك بنت عم خطيب بنتي. أهلا وسهلا. يا ألف مرحبا :حبيب

حضرتك العروسه اللي خطبها ابن عمي:عزيزة

إي يا هانم:حبيب

عجبتني قوي. جميله وحلوه ولسه صغار. بس يا خساره رايحين تميلوا بختها:عزيزة

يا لهوي:أم أحمد

يميّلوا بختي ليه. آه يا ربي يا قسمتي السوده:لبيبة

سلامتك يا ست:أم أحمد

والله صعبانه عليَّ:عزيزة

شو بتقولي:حبيب

بقى شوف يا مسيو. أنا جيت لك مخصوص علشان انصحك. واقول لك على :عزيزة

أخلاق ابن عمي. لأن دي وليه. وأنا وليَّه زيَّها واحب الولًايا

مانا فاهم شّي. ولكن هو شو اسمه. شو صنعته:حبيب

اسمه نديم بيه. وصنعته مهندس:عزيزة

مهندس. يا دللي يا دللي. هايدي المطلوب:حبيب

يا مسيو باقول لك يكون في معلومك إن ابن عمي خباص وسكري وقمرتي:عزيزة

ما بيهم:حبيب

ومرافق وكل يوم والتاني تيجي له رفايقه ويعملوا له هلليله قدام البيت:عزيزة

لما بتصير بنتي معه. ما بتخليّه يعرف حد من جميع رفقاته لأنها مدردحه :حبيب

ومتشخلعه ومافيش متلها في كل ها الستات 

يا مسيو ابن عمي إيده طويله وتمللي بيضرب:عزيزة

إي منيح. أما بنتي بتعمل حاجه بيضربها بيقتلها لي الشرف:حبيب

يعنى موش عايز تسمع كلامي بعدين تشوف. عن إذنك :عزيزة

تشرفنا يا مدام. بنت عمه وتقول عليه ها الحكيوه البايخه. لًا لًازم في المسأله :حبيب

سر. أما اسك البيبان واخش اطمن بنتي لبيبة وافهمها على كل شي. لحسن 

البنت بتنام زعلانه يجرى لها حاجه. يخرب بيته بنت عمه

يا سلام. يخرب بيته الروم دا لخبطني خالص. لكن يدفي. آه. المحفظه اللي فيه :عثمان

الميتين جنيه ليَكون حد خده. خبر اسود. لأ اهه. الحمد لله. أنا برضه ناصح. أنا 

حد يعرف يسرق مني حاجه. دانا نسرق الجن. أما حقه لو كان راح كان سيدي 

نديم بيه جنن الدنيا. إي سيبك وأكم فلوس. أما نقلع هدومي بقى وننوم. لكن 

الدنيا ضلمه ولًانيش شايف حاجه. أما ندور على الكبريت. مافيش معايا. آه. أنا 

فاكر إن كان فيه جوه علبة كبريت على الرف في المطبخ. أما نروح نشوفه 

أف. أنا حا اتجنن. يا خالتي أم أحمد:لبيبة

سلامتك بعد الشر عليكِ. دا بس اكمنك غيرتي مطرح نومك:أم أحمد

أنام هنا في السرير ده يمكن يجيلي نوم :لبيبة

برضه كويس. وحتى هنا دفا. نامي وأنا اغطيكِ. وأحسس لك في رجليكِ. وانت :أم أحمد

على طول تروحي نايمه في أمان الله 

آه يا خالتي أم أحمد:لبيبة

نامي ياختي نوم العوافي. أما اروح اجيب كرسي وآجي اقعد ادعكلك رجليكِ:أم أحمد

آه يا ربي. بس موش عارفه حا اعمل إيه في قسمتي دي:لبيبة

إن شالله تكون عينك غفلت يا ست:أم أحمد

لًا والله لسه يا خالتي أم أحمد:لبيبة

بس غمضي عينيكِ ولًا تتكلميش. وانت حالًًا تروحي نايمه. وأنا رخره اهه موش :أم أحمد

حا اكلمك. هس سيلانس)1). كبدي عليكِ وعلى ميلة بختك. يا قلبي شابه طول 

وعرض وقوام. يكونش دا من الأسياد يا ست. أخدكيش سيدي المغربي ابخرك يوم 

الجمعه. إنتِ نمتي الحمد لله. أما اقوم بقى أسك الباب واخش انام أنا لخره. 

وانتوا اعملوا معروف ماحدش يتكلم. وسكّتوا العيال الصغيرين خلوا الشابه تنام 

لها شويه. أما اخش اقلع هدومي وارتاح. دماغي انقلبت قطيعه

غريبه. علبة الكبريت كان هنا. لًازم الفيران الملعون هو اللي جره. حتى الكبريت :عثمان

كمان ياكلوه. يخرب بيت أبوهم فيران آخر زمن. الله دا فيه نور. غريبه. وفيه 

موبليه شكل تاني. وسرير كمان. إخص على الروم وعلى أبوه. دي الشقه اللي 

 عزلنا منه. خازوق. آه. دلوقت لو حد ظبطني يقولوا علّي حرامي. فشر. 

)1( بالفرنسية "Silence" وتعني: الصمت.

أنا معايا ميتين جنيه. هو الحرامي يشيل ميتين جنيه. لًازم اللي نايم ده الساكن 

الجديد اللي واخد الشقه. يا ولد يا ولد. أما ملاك. قال كنت فاكر إن مافيش في 

الدنيا أحلى من خطيبتي. لكن تروح لدي فين. يا ملاك المعبود. آه. لو ماكنتش 

قبضت المهر بتاع العروسه بتاعي وقريت الفاتحه مع أبوه. كنت دخلت في دي 

وستين سنه. لكن مين عارف يمكن متجوز. نصحّيه نسأله لكن بعدين يتخض 

خساره. آه. أحسن نصحّيه وندي له ضهري. وهو ما دام مايشوفش وشي 

مايتخضش لأني أنا شكلي بالليل عفاريتي أنا عارف نفسي. يا ست ياللي نايم. يا 

ملاك انت

فيه إيه يا خالتي أم أحمد:لبيبة

أم أحمد. أم أحمد دي إيه كمان:عثمان

آه يا ربي. إنت إيه:لبيبة

أنا.. ماتخافش. أعرفك بنفسي:عثمان

إيه. إنت إيه اتكلم. حرامي:لبيبة

لأ. أنا لًا حرامي ولًا قتال قتله. أنا شريف ولًااعرفش اسرق حاجه أبدًا:عثمان

أومال اللي دخلك دلوقت هنا إيه:لبيبة

اللي دخلني هنا الروم يا ست. الله يخرب بيته. ماتآخذنيش:عثمان

آه. لًازم حضرتك ساكن في العماره دي. ودخلت هنا غلط :لبيبة

كنت ساكن هنا وبعدين عزلت النهارده بس:عثمان

طيب من فضلك يا مسيو اتفضل اخرج احسن بابا يصحى ويشوفك هنا تبقى :لبيبة

فضيحه علشاني وعلشانك 

يا سلام. مافيش كده أخلاق ولًا آداب ولًا كرم :عثمان

مِرسي. طيب اتفضل من فضلك:لبيبة

حاضر. بس أنا يعني كان خاطري اقول لحضرتك. على أذيِّة الروم الملعون ده. إذا كان :عثمان

واحد ست غيرك وظبطني في البيت بتاعه كده. موش كان ضروري وداني الكراكون

بالطبع يا مسيو:لبيبة

يا سلام. أنا موش عارف أشكرك بأي لسان :عثمان

قد إيه لطيف الجدع ده. صحيح موش بالسواد ولًا بالبياض الرك كله عالدم:لبيبة

وينها لبيبة. ما هي نايمه بأوضتها:حبيب

آه يا ربي. اتفضل يا مسيو احسن أبويا صحي:لبيبة

حاضر يا ست. أخ. الباب مسكوك نخرج إزاي يا ست :عثمان

آه يا ربي. أقول لأبويا إيه دلوقت يا مسيو :لبيبة

خبيني في حته والسلام:عثمان

أخبيك فين بس:لبيبة

اعمل معروف أنا في عرضك. أنا أبوس إيدك :عثمان

وينها :حبيب

اعمل معروف:عثمان

طيب ادخل استخبى هنا واوعى تطلع صوتك والًا حد يسمعك:لبيبة

طيب حاضر :عثمان

إنتِ لساكِ صاحيه. بتتكلمي مع مين:حبيب

لًا باتكلم.. مع نفسي:لبيبة

هلا ما بيتكلم مع نفسه إلًا المجنون:حبيب

لًا بس علشان موش جايني نوم:لبيبة

تعا يا بنتي. خشي نامي بسريرك والًا خدي سريري:حبيب

لًا أنا مبسوطه هنا يا بابا:لبيبة

لًا ما بيصير إني اتركك وحدك هون ما بيجيني قلت تعا خشي معي جوه تعا:حبيب

أهه راح. أنا موش فاهم راح نخرج ازاي بس. نكسر الباب يحسوا بالكركبه :عثمان

يجوا يجروا تاني. أما حتة دين زنقه يا حفيظ. مابقاش فيَّ ولًا ريحة الدم. هـه. 

أظن ناموا. أحسن شيء أنوم أنا كمان هنا هوّ. أما يطلع النهار نروح لحالي. راح 

يعملوا فيَّ إيه. كل الناس عارفني إني وكيل نديم بيه المهندس. وآدي أماره معايا 

ميتين جنيه. سيبك خلّي قلبي جامد. آه من حق. أنا كنت فاكر إن فيه شوية 

كونياك في إزازه جوه في المطبخ. أما نخش ندعبس عليه نجيبه نشربه يخليني 

ننام على طول مانحسش بحاجه

أيوه خليك بسريري وأنا حا انام هون. إي منيح هنا دفا. يقصف عمره ها :حبيب

البيت. شبابيكه مقفله وبيبانه مقفله. ما بعرف منين بيجي ها البرد. شو. تبع 

مين دي يا بيّي. تا نشوف فيها إيه دي. كارت. نديم بيه مهندس معماري 

بمصر. آه فهمت فهمت. هايدي اللي عايز يخطب بنتي ولًازم هو موجود هنا 

ماخرجش. وهو اللي كانت عم تحكي معه. آه يا ملعونه يا لبيبة. وينك يا نديم 

بيه. تعا تعا ما تخاف. تعا يا خطيب بنتي. أهلا وسهلا يا فرحتي

آه. ودا إيه ده. باين المسأله كبرت خالص:عثمان

حاج)1) تنكسف مني يا. تعا تعا:حبيب

أنا في عرضك. المسأله حصل فيها غلط. وانا أفهمك على كل حاجه:عثمان

فاهم يا بّي. وأنا باعطيها لك بدون مهر:حبيب

هي إيه دي اللي تعطيها لي بدون مهر ياخويا:عثمان

أيوه. لأني أنا أتشرف بمصاهرتك. لأن مهنتك من مهنتي. وهايدي هو المطلوب:حبيب

دا بيقول إيه ده:عثمان

بقى شوف يا نديم بيك:حبيب

إيه. نديم بيه. ومنين تعرف إني أنا اسمي نديم بيه :عثمان

من محفظتك هايدي يا بّي:حبيب

آخ. دي المحفظه اللي فيها الميتين جنيه والورق بتوع سيدي نديم:عثمان

ودلوقت يا مسيو نديم بيك. مافيش غير باب واحد تقدر تخرج منه:حبيب

كفايه بس افتحه واديني المحفظه بتاعي :عثمان

إي. الباب الواحد هو إنك تتجوز بنتي :حبيب

أتجوز بنته. أنا:عثمان

يا تتجوز بنتي يا باقتلك هون واشرب دماتك:حبيب

أخ. دا باين عليه مجنون:عثمان

أيوه. لأن هايدي شرفي. بعد ما أظبطك نص الليل وبتتكلم مع بنتي. بتظن إنك :حبيب

تخرج من غير ما تخطبها مني رسمي. دانا بقطف عمرك

ودي واقعة إيه دي. يخرب بيته الروم وبيت أبوه:عثمان

شو قلت:حبيب

)1( باللهجة الشامية: كفا أو اسكت.

أيوه. أتجوزها بكل ممنونيه يا مسيو:عثمان

إي منيح. إيدك. إن شا الله بتصير صهري. قول أنا طالب القرب منك في بنتك لبيبة:حبيب

طيب حاضر. أنا طالب القرب منك في بنتك لبيبة:عثمان

أهلا وسهلا. وأنا قبلت يا بّي:حبيب

عال. إديني المحفظه بتاعي بقى واروح واجي لك بكره:عثمان

لًا ما بيصير اخليك تنزل دلوقت نص الليل. وهيك البرد والمطر. أحسن تنام هون :حبيب

وفي الصباح تشرب الشاي معنا. ونتمم باقية الخطوبه

طيب ما دام إننا اتفقنا خلاص. إيه المانع من كونك تديني المحفظه بتاعي:عثمان

إي. مافيش مانع يا بّي. اتفضل يا بّي:حبيب

الله الله. وخدت الفلوس دول ليه:عثمان

إنـت بتعـرف يـا نديـم بيـك. إن مـن كل بـد آخـد ضمانـه. لأن مين عـارف. يمكن :حبيب

تخـرج مـن هـون مـا بترجـع. ولكـن بهـا الطريقه أبقـى ضامـن رجوعـك. ويجب 

عليـك إنـك تقـدّر والد متل حكايتـي. لًا بد من إنه ياخد الًاحتياطـات الكافيه من 

شـان شرف بنتـه. وأنا بوعدك إني أرجع لك المصـاري تبعك قبل الزواج بيوم واحد

خازوق. لكن يا مسيو الفلوس دي لًازماني دلوقت:عثمان

إي منيح. نام هون. وأنا الصبح بادي لك بدلهم. لكن دول يستحيل إنك :حبيب

تاخدهم إلًا زي ما قلت لك 

كويس. ننوم هنا للصبح يحلها ربنا:عثمان

اتفضل نام يا بّي. وإن شا الله بنشوف أحلام لذيذه. إذا لزمك شي صفق. :حبيب

وهايدي عفشة الميه. تصبح على خير 

كتر خيرك. أما دي حتة دين ورطه. الله يخرب بيت الروم وبيت اللي بيبيعوا :عثمان

الروم. أيوه. لأنه هو السبب. الغايه ننام للصبح لحد ما ناخد منه الميتين جنيه. 

بتوع الراجل لًا يوديني في داهيه. يا سلام. حل عليَّ التعب باين الروم راح يعمل 

رد فعل

ستار

الفصل الثاني

ياللا شهل شغلك يا خليل لَحسن سي عثمان راح يزورنا النهارده الساعة 11 :بهية

وراح يتغدى ويانا هنا

حاضر يا ست بهية آديني أهه عمال أوضب بإيدي واسناني:خليل

ها الزريعه عطشانه يحرق عمرهم الوطاويط ما خلوا فيها برتقان يا حرام. :حبيب

كان بدي أهدي لخطيبك نتفه منها

خطيبي لًاهو النهارده جاي عندنا:لبيبة

إيه معلوم لأننا لما عزِّلنا من بيتنا اللي كنا فيه وجينا لهون وصفت له البيت :حبيب

ودعيته للغدا عنَّا اليوم فأجاب الطلب ووعد بإنه جاي

تفتكر يا بابا إني رايحه اكون سعيده ويا العريس اللي اخترته لي ده:لبيبة

بكل تأكيد لأنه على الأقل من طايفة المعمار. إنما البارحه لما قلت لنديم بك :حبيب

إننا سكنا جنب واحد اسمه الحاج مزياطي شفته اضطرب واتلخبط مزاجه ما 

بعرف شو السبب. هلا بدي اروح اقضي بعض حاجات ولما ارجع ابقى ادخل 

عند الحاج مزياطي لًاجل ما آخد منه بعض معلومات عن نسيبي نديم بك 

لأنه لًازم يعرفه على ما شفت من اضطراب نديم

مين اللي جاي لنا دلوقت:لبيبة

دا نديم بيهأم أحمد

يا سلام دا جاي بدري قوي:حبيب

لكن أنا لسه مالبستش:لبيبة

ولًا أنا:حبيب

خليه يتفضل وقولي له ينتظرنا شويه:لبيبة

اتفضل. سيدي وستي جايين حالًًا:أم أحمد

معلش على مهلهم أنا موش مستعجل. آديني دلوقت عند واحد من نسايبي :عثمان

الًاتنين. إنما أنا افتكرت فكره اتخلص بها من الورطه دي. أهم هنا فاهمين إني 

نديم بيه وهناك ورا الحيطه دي عارفين إني عثمان فأنا افضل عامل هنا نديم 

وهناك عثمان لحد قبل كتب الكتاب بيوم اروح واخد الفلوس من حبيب بيه 

واتجوز بنت الحاج مزياطي واسيب حبيب وبنته يتفلقوا. لما اقدم الهديه 

اللي معايا دي لخطيبتي اللي هنا وبعدين اعمل طريقه واخدها تاني واقدمها 

للحاج مزياطي وبنته لأني ما اقدرش اجيب هدايا للاتنين خصوصًا بعد حبيب 

بيه دا ما أخد مني كل الفلوس

يا ألف أهلا. لبيبة ياللا قوام حضري الأكل:حبيب

أهلًا وسهلًا. اسمحي لي يا عزيزتي اقدم لك صحبة الورد دي:عثمان

متشكره جدًا. أما إنها أزهار جميله:لبيبة

أظن إنك تحبي البنفسج اكتر:عثمان

لًا أبدًا:لبيبة

لًا معلهش أنا اغيرهالك:عثمان

ليش ها التكليف:حبيب

إيه دا واجب يا نسيبي. دلوقت اوديها لخطيبتي اللي بحق وحقيق. أما :عثمان

حضرتك فأنا برضه مانسيتكش اسمح لي اقدم لك الهديه البسيطه دي

طاقيه يا دللي يا دللي شو دا إيش مليحه لكن ليش تكلف خاطرك:حبيب

أظن واسعه عليك شويه:عثمان

لًا. لًا هايدي مظبوط خالص:حبيب

أظن لونها موش موافق معلهش مافيش حاجه لأني اشتريتها على الشرط ده:عثمان

أبدًا أبدًا. عم باقولك إنها منيحه عجبتني:حبيب

طيب معلهش ماتزعلش. أظن فاهم إني حا اسيبها لك:عثمان

بقى يا نديم بيه إنت يلزمك شقه لًاجل ما تدخل على العروس فيها. ومن :حبيب

حيث هيك أنا شفت لك شقه مليحه خالص

أيوه في شارع رمسيس نمره 15:لبيبة

وأجرتها أربع ليرات فيها أوضتين وصالون وعفشة المي وعجبت لبيبة:حبيب

عجبتني قوي:لبيبة

الأحسن بقى إن حضرتك تتفرج عليها وإن عجبتك تأجرها. فقط أوضة الأكل :حبيب

بدها تتورق واليوم عجبتني عينة ورق 

وريني اللف:لبيبة

شوف بيعجبك ها اللون:حبيب

أنا.. أيوه أيوه دا كويس خالص :عثمان

إيه منيح اشتري لنا منه 45 متر وعنوان المحل بتجده في ظرف الورقه:حبيب

يا سلام 45 متر موش كتير:عثمان

إذا فضل نتفه بالزقها في أوضتي:حبيب

إنت خارج يا بابا:  لبيبة

إيه بدي اروح اشتري شوية حلويات وبعدين بافوت على جارنا :حبيب

وأنا كمان اروح اغير صحبة الورد دي. إنت فاهم إني كنت رايح اسيبها لك.. :عثمان

45 متر 45 متر

بس ماتنساش كمان إنك رايح تتغدى معنا هون الظهر تمام :حبيب

يا ترى جرى إيه ماجاش خبر عن عزيز ولًا ماشفتلوش رقعة وش من ساعة ما :عزيزة

شافني في الدولًاب. ماجاتليش جوابات يا خليل

لًا أبدًا:خليل

يو قطيعه. روح إنت ياخوي شفلك شغلانه وسيبني لوحدي. آه يا حسره علّي :عزيزة

يا ريتني كنت سيبت الأتوموبيل جاب داغه ولًاكنتش عذبت نفسي العذاب 

ده. داهيه تقطع الحب وأيامه. يا بختها بنت اخويا بهيه راح تتجوز عثمان. 

يوه اهه

صباح الخير يا خاله:عثمان

أهلًا وسهلًا يابو عفان. إنت جيت ازاي سيدك عزيز بيه:عزيزة

والله ما انا عارف :عثمان

ليه إنت خرجت من عنده:عزيزة

لًا هو اللي خرج من عندي:عثمان

خرج من عندك. إزاي الكلام ده:عزيزة

أيوه لأنه من ساعة ما عزِّل من البيت ماشفتوش تاني:عثمان

آه من الخاين الغشاش. بس لما اشوف وشه. يوه أخويا اهه:عزيزة

نسيبي هنا والًا إيه. تعالي يا بهية سلمي على سي عثمان خطيبك:مزياطي

أهلًا وسهلًا إزيك يا حاج. اسمحي لي اقدم لك الورد ده:عثمان

أما جميل جدًا:بهية

أظن إنت تحبي البنفسج اكتر. هاتيها أنا اغيرها لك:عثمان

لًا أبدًا دي كويسه خالص. تعالي يا بت نحطها في الميه:عزيزة

إخص دول خدوها. لًازم اشتري واحده تانيه. أما إنت يا حظ فأنا برضه مانسيتكش:عثمان

أما إنك ظريف ياسي عثمان :مزياطي

إنما يظهر إنها واسعه عليك شويه:عثمان

لًا لًا. دي مظبوطه خالص:مزياطي

لًازم بقى اللون هوه اللي موش عاجبك معلهش أنا اشتريتها على الشرط ده:عثمان

باقولك عجباني موش عايز اغيرها:مزياطي

طيب معلهش ماتزعَّلش روحك. خليها لك:عثمان

أظن إنك جعت قوي يا سيد عثمان. ياللا اتفضل:مزياطي

طيب والستات موش رايحين ياكلوا معانا:عثمان

لأ هما رايحين ياكلوا لوحدهم. اتفضل:مزياطي

لكن أنا رايح آكل هنا وأنا معزوم عند نسيبي التاني:عثمان

طلع لحمه ياسي عثمان ماتختشيش:مزياطي

كتر خيرك بطلع اهه. قوللي بقى بدنا نتكلم في مسألة المهر:عثمان

دا شيء بسيط مافيش فرق بيننا وبين بعض اللي تدفعه نقبله لأن المسأله يابني :مزياطي

موش مسألة بيع وشرا 

الله يحفظك اهو برضه دا عشمي. الحمد لله اللي ماطلبش دلوقت :عثمان

ما تاكل يابني ساكت ليه:مزياطي

أومال. أنا باكل اهه. والله ما أنا عارف رايح آكل ازاى عند نسيبي نمره 2:عثمان

قل لي يا سيد عثمان إنت مافكرتش تدور على شقه علشان تدخل على :مزياطي

العروسه فيها

إزاي مافكرتش دنا لقيت شقه في شارع رمسيس نمره 15 إيجارها تلاته جنيه روح :عثمان

اتفرج عليها وإذا عجبتك اكتب الكونتراتو وادفع الأجره وبعدين نبقى نتحاسب

أدفع الأجره أنا. طيب معلهش:مزياطي

أعمل إيه إذا كانت فلوسي عند حبيب الكلب ده:عثمان

فيه واحد بيسأل عليك يا عم:خليل

خليّه يدخل وشيل الترابيزه دي:مزياطي

بونچور يا حاج لًا مؤاخذه يا اخوانا:حبيب

أف. دا نسيبي نمره 2:عثمان

أهلًا وسهلًا اتفضل ادخل حضرتك جارنا الجديد:مزياطي

اي نعم واتعشم إني مااكونش ضايقتكن:حبيب

لًا أبدًا. أنا كنت باتغدى مع نسيبي:مزياطي

تشرفنا. شو هايدا:حبيب

اللون دا عجبك والًا إيه:مزياطي

جدًا. شيء غريب:حبيب

مافيش دلوقت إلًا الزوغان:عثمان

تشرفنا يا خواجه. فيه خدمه:مزياطي

هلا باقولك:حبيب

اتفضل آديني سامع:مزياطي

بقى أنا جاي لجنابك باطلب منك بعض معلومات:حبيب

اتفضل:مزياطي

محسوبك أنا بابقى.. أما أنا رايح اتجنن.. الطاقيه دي لًا بد هي بتاعتي:حبيب

الله دا بيبص لي كده ليه يظهر إنه مايحبش إن الواحد يلبس طاقيه قدامه:مزياطي

بقى يا سيدي داعيك أنا مقاول معماري:حبيب

لًا تتعب نفسك ماعنديش حاجه ابنيها :مزياطي

مانو غرضي يا بيِّي داعيك أنا مقاول معماري وسمعت بواحد مهندس معماري :حبيب

اسمه نديم بيه 

أيوه دا يبقى مخدوم نسيبي عثمان واعرف إنه شاب مهذب :مزياطي

منيح قوي. يعني راجل طيب:حبيب

أنا باسمع ثناء كتير عليه:مزياطي

أنا كل اللي بدي اعرفه:حبيب

شيء غريب دا عنده طاقيه زي اللي عندي تمام. لكن دي بتاعتي بعينها. يا :مزياطي

حضرة الطاقيه دي بتاعتي 

حضرتك متأكد:حبيب

متأكد جدًا لأن حضرتك جيت بطربوش موش بطاقيه:مزياطي

لًا مؤاخذه يا سيدي لًا مؤاخذه:حبيب

يا ترى الراجل ده جاي يعمل إيه:عزيزة

أنا باقولك بالحق أنا ما بسأل عن نديم بيه من شان اشغله بصفة مهندس:حبيب

آه بيتكلم عن نديم:عزيزة

إنما من شان إنه راح يبقى نسيبي:حبيب

يبقى نسيبه:عزيزة

أنا اهنيك مقدمًا:مزياطي

بلى يا بيِّي لأنه رايح يتجوز بنتي لبيبة:حبيب

آه رايحه اموت:عزيزة

أختي أختي:مزياطي

الله هايدي الحرمه الدولًابجيه:حبيب

عزيزة عزيزة. لًا مؤاخذه. نشوف وشك في خير:مزياطي

أنا متأسف. خاطركن:حبيب

مع السلامه. الباب على يمينك:مزياطي

مفهوم. سعيده عليكن:حبيب

معلهش أنا أنتظر هنا:عثمان

عزيزة. وبعدين بقى:مزياطي

أنا فين. آه ياخويا أنا لًازم اقولك كل شيء:عزيزة

لًازم:مزياطي

بس لما افوق قوي:عزيزة

هلا أنا مبسوط لأن المعلومات اللي سمعتها عن نسيبي منيحه. إنت رجعت :حبيب

يا نديم بيه

دانا باستناك من الصبح:عثمان

طيب ياللا بنا ناكل. حضروا لنا الغدا:حبيب

حاضر يا بابا. آدينا بنحضر:لبيبة

قبل كل شيء إقرا الجوابات دي:عزيزة

اتفضلوا:أم أحمد

براڤو ياللا يا صهري لًازم إنت جعت قوي:حبيب

جعت خالص:عثمان

دوق ها النبيذ:حبيب

بكل ارتياح:عثمان

لما نشوف الجواب التاني:مزياطي

تحب اللحمه البارده:لبيبة

من إيدك بس. بس رايح أودي الأكل ده كله فين أيوه أحطه في الطربوش:عثمان

دا شيء صعب خالص:مزياطي

هات كاسك:حبيب

أهه:عثمان

اتكلمي إيه الحكايه:مزياطي

أنا موش كنت قلت لك مره على حكاية الأتوموبيل والشاب ده اللي اسمه :عزيزة

نديم بيه

ما تشرب يا نديم بيه:حبيب

آديني باشرب اهه:عثمان

هيه وبعدين ياختي:مزياطي

وبعدين لما حصلت المعرفه دي بقى نديم يكتر من مقابلتي ويكلمني كلام :عزيزة

ابي لحد قصر النيل نتفسح لطيف وبعض ساعات كنا ناخدها كده كعَّ

هيه وبعدين:مزياطي

كمان اشرب الشويه دول:حبيب

ففي يوم من الأيام كنا ماشيين على شط النيل وابتدت المطره تمطر:عزيزة

دي لًازم تكون عصفوره:مزياطي

ياللا اشرب:حبيب

بس والمطر ابتدا ينزل:عزيزة

شيء غريب المطره بتمطر والشمس طالعه. استني:مزياطي 

مزمز هيدا حمص:حبيب

مِرسي:عثمان

فلما المطره ابتدت تمطر كان مع نديم شمسيه ففتحها ودخلنا تحتها وبعدين :عزيزة

ياخويا اتجاسر قليل الحيا ده...

هيه وعمل إيه:مزياطي

بس أنا كنت رايحه اعمل إيه وأنا محبوسه تحت الشمسيه وياه:عزيزة

كملي. كملي:مزياطي

لما نخلص من ده كمان :عثمان

آه ياخويا. سامحني لأن نديم في الوقت ده سهاني وراح واخد بوسه:عزيزة

بتقولي إيه. آه يا ملعونه:مزياطي

أهو كده:عثمان

دي ابتدت تمطر تلج:مزياطي

لًا دا موش تلج دا حمص والحمص ده جاي من عند جارنا:عزيزة

إزاى لًازم اكلمه:مزياطي

هاتي لنا القهوه بقى يا لبيبة:حبيب

يا سيد حبيب :مزياطي

مين ده اللي بينده علي:حبيب

دا صوت نسيبي الحاج مزياطي يظهر إن الحمص نزل عليه:عثمان

يا حبيب بيه آديني طالع لك:مزياطي

يا خبر أعمل إيه لو شافني هنا احسن استخبى:عثمان

يصح حضرتك ترمي علينا الحمص وإحنا قاعدين:مزياطي

شو عم بتقول حضرتك أنا موش فاهم :حبيب

موش فاهم. طيب مافيش بأس إنما بما إني شفتك تاني فبدي اكمل لك :مزياطي

معلوماتي عن المسأله اللي كنت بتسألني فيها

إيه اتفضل:حبيب

اسمع. نديم نسيبك دا راجل سافل:مزياطي

ماتردش يا نديم. الله هوّ فين. إزاى حضرتك تهين نسيبي:حبيب

نسيبك. دا مايصحش إنه يكون نسيبك لأنه تجاسر وقل حياه على أختي وغازلها:مزياطي

بس كده يا بيِّي:حبيب

بس كده. لهو ده موش كفايه:مزياطي

ما هو يا حاج أختك مانها صغيره ويجب تقدر العمل اللي بتعمله:حبيب

هو بيقول إيه. انزل إنت أنا اعرف ارد عليه:عزيزة

صحيح له حق إنتِ موش صغيره:مزياطي

حضرتك بتقول إيه:عزيزة

ما بيسايل يا معلمتي أنا باسحب كلامي لًاجل خاطرك:حبيب

إنت واحد بارد:عزيزة

بلاش قلة حيا لَحسن اغضب وأنا إذا غضبت باضرب على طول:حبيب

اتفضل اضرب مستني إيه:عزيزة

آه لو كنتِ راجل كنت فرجتك الضرب كيف يكون:حبيب

راجل. انزلي إنتِ أنا اعرف ارد عليه:مزياطي

أيوه اطلع كيِّل له:عزيزة

بقى شوف بالًاختصار أنا موش عاوز نديم يتجوز بنتك سامع:مزياطي

بالعكس لًازم يتجوزها:حبيب

نديـم لًازم يتجـوز أختى وإن ماكنش يتجوزها أنا اطلع عينه اضربه اموته موت:مزياطي

آه إنت بتقول الكلام ده لأنه موش موجود قدامك:حبيب

إذا كان هنا أنا كنت ألخبط له خلقته:مزياطي

أنا موجود بالنيابه عنه:حبيب

عظيم استلم:مزياطي

المسأله ما دام حصلت هيك أنا اقول له وهو يعرف شغله معكن. سعيده:حبيب

 آه المسأله كبرت خالص لما اروح ادور لي على عصايه والًا سكينه لأنه حتمًا :مزياطي

حا يبعته دلوقت يتخانق معايا ولًازم واحد منا يموِّت التاني

المسأله لبخت خالص. نديم رايح يتخانق مع اخويا لًازم امنع الخناقه دي بأي :عزيزة

طريقه

شو ها العباره اللي إجت من دون مناسبه. لكن هو راح فين نديم:حبيب

بس الله يعزك كنت باتفرج على الشجره اللي قدام الباب:عثمان

وليه مشيت من هون:حبيب

بس شفتك بتتكلم مع جارك افتكرت إن المسأله فيها سر:عثمان

لًا والله ما كنا بنتكلم إلًا عليك:حبيب

عليَّ أنا:عثمان

إي. واتفقنا إني ابعتك تتخانق معه:حبيب

إيه. أنا اتخانق مع مين:عثمان

مع الحاج مزياطي:حبيب

مع نسيبي. أما خازوق. طيب وليه المبارزه دي:عثمان

لأنه ضربك قلم:حبيب

ضربني أنا:عثمان

القلم جه فيّ أنا وآديني رايح اجيب سلاح. انتظرني هنا:حبيب

أما دي عباره بقت زي الزفت. إزاي أنا اضرب نسيبي كل شيء كنت عامل :عثمان

حسابه إلًا كده. أيوه افتكرت عباره يمكن نخلص بها من الورطه دي

آدي السلاح اللي راح نتخانق بيه:مزياطي

ماتخبيش السلاح لأني اتقابلت مع نديم وقال لي إنك راح تتخانق معاه:عثمان

أيوه دا صحيح:مزياطي

وتفتكر إني راح نخليك تتخانق، يستحيل يا نسيبي إني اخليك تعرض روحك للخطر:عثمان

إزاي:مزياطي

أنا اتخانق لك ويا أبوه كمان:عثمان

لكن نديم مخدومك. إزاي تتخانق وياه:مزياطي

كان زمان لكن دلوقت ما دام المسأله حصلت كده وريني السلاح ده:عثمان

كتر خيرك ياسي عثمان مايصحش:مزياطي

مايصحش وريني إنت السلاح باقولك خليك إنت مستريح سلام عليكم:عثمان

تعالى بس ياسي عثمان تعالى. أما إنه بطل. إنما يلزم إني انبه جارنا بإن الخناقه :مزياطي

موش راح تكون معايا أنا

نديم نديم. ماهوش هنا آه مافيش غير الراجل المقاول هو اللي يقدر يمنع :عزيزة

الخناقه دي. أهو جه. إنت جيت يا ادلعدي 

أيوه في خدمه يا مدموازيل:حبيب

أيوه أما أبلفه. أنا متأسفة للي حصل مني وجايه اعتذر لك:عزيزة

تعتذري لي:حبيب

أيوه لأني غلطت لما قلت لك إنك بارد:عزيزة

وفي الحقيقه ظلمتيني لأني موش بارد:حبيب

أيوه ظاهر إنك لطيف موش بارد. لكن إنت بتستغرب اللي وجدتني هنا موش :عزيزة

كده

دي بتبصبص لي والًا إيه. لًا دحنا تشرفنا:حبيب

أشكرك أنا جيت لأني موش عايزه نديم يتخانق فأرجوك إنك تمنع الخناقه دي:عزيزة

والله المسأله متوقفه عليكِ:حبيب

علّي أنا :عزيزة

أيوه. خلّي نديم يتجوز بنتي وكل شيء ينتهي:حبيب

وبعدين أنا اعمل إيه لما يتجوز هوه. أفضل أنا كده من غير جواز:عزيزة

ليه برضه يمكن تلاقي لك حاجه تانيه:حبيب

حاجه تانيه زي إيه:عزيزة

أنا اقول لك. بقى أنا عازب ثم إني غني فإذا سمحتي فكل ما عندي تحت تصرفك :حبيب

بس بس. أنا كنت مستعده إنى اعمل كل حاجه إلًا كوني اتجوزك. دا شيء مستحيل:عزيزة

حيث كده مافيش مفر من كون نديم يتخانق:حبيب

وأنا باقولك إنه موش راح يتخانق:عزيزة

جواب من نديم بيه مستعجل خالص:أم أحمد

جواب منه:عزيزة

شيء غريب:حبيب

إيه. إقرا قوام بسرعه:عزيزة

نسيبي العزيز أنا عارف إنك تريد نهو هذه المسأله بالصلح ولكن أنا لًا أريد :حبيب

ولذلك ستحصل الخناقه دلوقت حالًًا حتى يقتل أحدنا الآخر فإذا رأيتني عايد 

وطربوشي على راسي فاعلم بأني انتصرت وإذا رأيتني عايد وطربوشي في إيدي 

فاعلم بأني قتلت. آه يا إلهي

دلوقت حالًًا يمكن اقدر الحقهم قبل ما يتخانقوا أما اروح:عزيزة

ممنوع الخروج لَحسن تبردي شجاعتهم:حبيب

إوعى من وشي لًازم اخرج. موش راح تخليني اخرج خد:عزيزة

آه يا كلب:مزياطي 

أخويا:عزيزة

ماتتكسفش إنك تضرب واحده ست كان بيعمل لك إيه:مزياطي

أومال هوّه نديم بيتخانق مع مين:عزيزة

أيوه مع مين ما دام إنت موجود هنا:حبيب

نديم بيتخانق مع عثمان نسيبي:مزياطي

عثمان:عزيزة

أيوه عثمان لأنه مارضيش أبدًا إني اتخانق. حكِّم رأيه إلًا يتخانق بدالي. عمري :مزياطي

ماشفتش واحد شهم زي ده

لًازم مانضيعش ولًا ثانيه ياللا يا حبيب بيه إنت زي ما قلت عازب وغني :عزيزة

إجري حوشهم عن بعض وأنا اقبل اللي قلت لي عليه دلوقت

أيوه كده:حبيب

هي جرى إيه:الجميع

مات خلاص:عثمان

مسكين عثمان مات:حبيب

مسكين نديم الله يرحمه:مزياطي

إزاي حصلت المسأله:حبيب

المسأله بسيطه خالص وهي إني اتقابلت أنا وهو بره وكان في إيد كل واحد منا :عثمان

فرد فهو أول ما شافني راح ضارب علّي رصاصه فأنا رحت زايغ منها ورحت 

مناوله رصاصه فوقع قتيل وحيث إني أنا كنت بدافع عن نفسي لأنه هو اللي 

ضرب الأول ماحدش داس لي على طرف ولًا كلمني. ابعد دلوقت احسن عايز 

أكلمهم

طيب روح:حبيب

آخر كلمه قالها لي نديم قبل وفاته إني اسلمك الجوابات دول:عثمان

آه لًا بد إني انتقم لك يا نديم:عزيزة

خدها من هنا احسن صعبان علّي قوي:عثمان

وانت موش جاي:مزياطي

أيوه جاي حالًًا. بس أما اعزي صاحبنا بكام كلمه:عثمان

أيوه واجب. وابقى تعالى بالعجل:مزياطي

أهم مشيوا أنا خلصت صممت على حاجه:حبيب

هي إيه:عثمان

باقول إنه ربما يحصل تحقيق علشـان الخناقه دي فالأحسـن إننا نعمل عقد :حبيب

الزواج بكره

بكره. موش ممكن:عثمان

لًا بد من عمله بكره لأني جهزت كل حاجه استناني شويه:حبيب

أما خازوق واخرج إزاي دلوقت والجماعه مستنيين. آه السلم آه:عثمان

نديم بيه أنا نسيت اقولك حاجه. الله إنت بتعمل إيه عالحيطه:حبيب

إخص. بس عايز اقول لهم كلمتين تعزيه كمان:عثمان

أيوه برضه لك حق دا شيء واجب:حبيب

الله عثمان افندي إنت اختصرت السكه والًا إيه:مزياطي

أيوه أيوه :عثمان

طيب أنا خارج ولًاتنساش إن بكره الساعه 10 رايحين المحكمه الشرعيه علشان :مزياطي

نكتب عقد الزواج هناك لأنك تعرف إني تابع لدولة فرنسا ولًايمكنش كتب 

الكتاب إلًا فيها  

طيب ماتعليش صوتك لًازم يا أخي نراعي أحزان الناس:عثمان

شوف ياسي نديم. أنا اتفقت على إن الذهاب للمحكمه الشرعيه يكون الساعه :حبيب

10 بالظبط علشان كتب الكتاب

أيوه مفهوم. بس ماتعليش صوتك. كفايه الحزن اللي هما فيه:عثمان

خليتك بعافيه يا نسيبي:مزياطي

خليتك بعافيه يا نسيبي:حبيب

خليتك بعافيه يا نسـيبي آديني بقيت نسـيب مشـترك زي الحيطه اللي أنا عليها:عثمان

مزياطي 
بكره الساعه 10:وحبيب

بكره الساعه 10:عثمان

 )يدخل أصدقاء حبيب وأصدقاء مزياطي ويقولون اللحن(

ستار

الفصل الثالث

الحاجب 
الشرعي

صباح الخير ياسي إبراهيم:

الحاجب 
الأهلي

نهارك مبارك يا صباح النور ياسي إمام:

عندكم قضايا كتير النهارده:شرعي

كل يوم أكتر من يوم أنا موش فاهم إيه العباره يظهر إن الناس كل ما يتمدنوا :أهلي

تكتر مشاكلهم ويتفننوا في القضايا وانتم عندكم إيه النهارده

عندنا. هو ماتعدش دا شيء يطول شرحه دا باين الدنيا كلها متخانقه ويّا :شرعي

نسوانهم فيه يجي أربعة آلًاف قضية طلاق 

ولًاعندكوش جواز أبدًا:أهلي

فيه عقدين زواج راح ينعقدوا النهارده في المحكمه لأن الستات اللي حا يعقد :شرعي

عليهم أجانب موش مصريين والعقود اللي زي دي لًازم تكون في المحكمه بس 

 (1( إياك يكونوا صقع لًاجل ما نتحينِّ

طب إلحق أهم بينهم جُم:أهلي

أومال عثمان فين يا بابا:زهره

والله يا بنتي مانا عارف راح فين أهه زي ما إنتِ شايفه كل خمس دقايق يغطس:مزياطي

إخص عليه قاتل:عزيزة

قلت لك ألف مره إن مافيش فايده من الحزن هوه راح يحيي الميت:مزياطي

إنت قلبك من حجر. آه يا نديم لًازم اعيط لحد ما...:عزيزة

أظن مايصحش إنك تبكي في حفلة عرس. الناس تقول إيه:مزياطي

حضرة القاضي موجود:عثمان

لًا والله لسه ماجاش :شرعي

أخ وبعدين:عثمان

ابعد عني يا قاتل ابعد:عزيزة

)1( الحصول على المال الوفير.



معلهش نقدر نستنى شويه لما يجي:مزياطي

جوازتين في يوم واحد العمل إيه دلوقت آديني زغت من حبيب بيه وجماعته :عثمان

لًاجل ما آجي أنهي الجوازه دي قبل ما يجوا. لكن أهه القاضي لسه ماجاش 

وخايف يطبوا علينا ويلخبطولنا الدنيا خالص. الله أهم جم قل لي يا حضرة 

مانقدرش ندخل نقعد جوه دلوقت لحد ما يجي حضرة القاضي

أومال اتفضل يا بيه:شرعي

إيه الهمه دي أما براوه عليك:مزياطي

وانت لسه شفت إيه يا نسيبي اتفضل:عثمان

أومال فين نديم بيه يا بابا:لبيبة

والله ما أنا عارف هو زاغ منا فين:حبيب

لًازم اشوف لي طريقه اتخلص بها من الجماعه دول:عثمان

آه أهو نديم بيه:الجميع

أيوه آديني أهه. بقالي ساعه منتظركم:عثمان

أومال كنت زغت منا في السكه ليه:حبيب

زغت. زغت ازاي طيب إذا كنت زغت زي ما بتقول ابقى هنا دلوقت ليه:عثمان

لك حق أنا غلطان. وفضيلة القاضي موجود. علشان ناخد منه الأمر بعقد الزواج:حبيب

لًا والله القاضي اتأخر وبعت خبر إنه موش جاي إلًا بعد ساعتين:عثمان

يا سلام ساعتين وراح نمضي الساعتين دول واقفين كدا. تعالى نقعد على القهوه :حبيب

اللي قدام باب المحكمه دي لحد ما يجي

أهي فرجت. رأيك في محله يا نسيبي ياللا نقعد على القهوه:عثمان

لحد دلوقت ماجاش حضرة القاضي والناس منتظرين:شرعي

قل لي يا حضرة هنا جلسة المحكمه الأهليه:نديم

لأ يا بيه هنا المحكمه الشرعيه والناحيه دكهه المحكمة الأهليه اتفضل حضرتك :شرعي

اسأل الحاجب ده عن اللي إنت عايزه

من فضل حضرتك. أنا اسمي أحمد نديم شوف قضيتي نمره كام:نديم

نمره 606 دلوقت ننده لك استنى شويه:أهلي

مِرسي. الله يكافئك يا عثمان حضرته نسي يدفع الأجره اللي اديتها له لحد :نديم

صاحب الملك ما رفع عليَّ دعوى واستلمت الإعلان لجلسة النهارده. على 

كل حال أنا استفدت من السفر لأن عمي عدل عن كونه يجوزني بنت تاجر 

الخشب ورضي إني اتجوز لبيبة أما اكتب جواب لتاجر الخشب اقوله إني 

عدلت عن جواز بنته على بال ما يندهوا قضيتي. سيدي

أهه الضحك والفرح بتاع الجماعه دول راح يموتني. هنا اعيط واعدد وحدي :عزيزة

زي ما أنا عاوزه. آه يا نديم

. آه عزيزة:نديم مين دا اللي بينده عليَّ

نديم. إنت حي:عزيزة

حي. أيوه اظن لكن موش قوي:نديم

بقى الحكايه اللي قالها عثمان. والجوابات اللي اديتهم له:عزيزة

آه فهمت لًازم عثمان لما سلمها الجوابات اخترع لها حكايه زي ما فهمته فا :نديم

مايصحش اكدبه. أيوه كل اللي قاله لك عثمان تمام

لكن ما دام إنت موجود يبقى ماقتلكش زي ما قال:عزيزة

لأ يا ستي قتلني يا ستي زي ما قال تمام:نديم

إزاي ما إنت بتكلمني اهه:عزيزة

لأ غرضي اقول إن كل اللي قاله عثمان حصل مع شوية مبالغه:نديم

آه يعني انجرحت بس:عزيزة

مظبوط انجرحت بس. لأني لما هجمت عليه هجم عليَّ ووقفنا قصاد بعض :نديم

زي أنا وانتِ كده كل واحد منا سحب سيفه وطعن التاني قام سيفه لأنه كان 

أطول من سيفي قام نفد من تحت دراعي

سيفك إيه وسيفه إيه ياختي دي الخناقه كانت بالطبنجات:عزيزة

صحيح هيّ كانت بالطبنجات:نديم

أيوه يا ندامه. دحنا سمعنا كلنا صوت الرصاص حتى اسأل اللي كانوا موجودين:عزيزة

لأ مافيش لزوم وبعدين يا ستي إيه الرصاصه بتاعته نفدت من تحت دراعي :نديم

قمت وقعت والموجودين بقوا يعيطوا وافتكروا إني اتوفيت الله يخيبك يا 

عثمان على الحكايه دي اللي موش عارف اخلص منها 

على كل حال الحمد لله اللي إنت طيب بخير. لكن لأ افتكرت إنت راح تتجوز :عزيزة

بنت الراجل البقف ده. إوعى تقل عقلك وتعملها تعرف إذا فتني المرهّ دي 

مافيش غير موتك

عال قوي. إنما حضرتك غلطانه الجوازه دي أنا صرفت نظر عنها خلاص وأنا :نديم

احلف لك

مصدقاك من غير ما تحلف إنما بس عاوزه اطَّمن:عزيزة

عظيم خدي اقري ده وانتِ تصدقي كلامي أهو جواب كنت باكتبه للراجل :نديم

اللي بتقولي عليه علشان تعرفي إن كلامي تمام

يا ندامه أنا مصدقاك وحياة سيدي عبد السلام وعشان مااكسفكش دلوقت :عزيزة

استقرى الجواب علشان اطَّمن قوي

إنتِ فين يا عزيزة:مزياطي

أخويا. نديم بيه طيب بخير أهه:عزيزة

حضرتك إنت حي:مزياطي

باين اللي قلناه راح نعيده:نديم

الرصاصه أجرنها نفدت من تحت دراعه ودلوقت مافيش مانع إنه يتجوزني :عزيزة

خصوصًا بعد ما صرف نظر عن الجوازه دكهه. خد اقرى ده وانت تعرف

لما نشوف. سيدي حيث إنه بلغني من الكثيرين إن بنتك لها قتب وإنك :مزياطي

ل بقبول  أفلست تلات مرات فأعرفك بإنه يستحيل علّي إنى أتزوج بها وتفضَّ

احتراماتي المخلص نديم

شفت موش قلت لك أما جواب في غاية الصراحه:عزيزة

صحيح. تسمح لي إنى اخلّي الجواب ده معايا موقتًا:مزياطي

بكل ممنونيه مافيش مانع:نديم

عظيم دلوقت أنا وهبت لك أختي:مزياطي 

تعالى بقى أما أعرفك بأهلي وحبايبنا:عزيزة

أهلك وحبايبكم هنا. دنا بايني وقعت في مصيبه:نديم

أيوه كل العيله هنا علشان جواز عثمان:مزياطي 

عثمان بيتجوز النهارده:نديم

بيتجوز بنتي زي ما إنت عارف:مزياطي

ياللا بنا ندخل بقى:عزيزة

ياللا يا ستي. أما ورطه:نديم

أهه دلوقت نجوز بنتي وأختي وخلاص مابقاش فاضل حاجه:مزياطي 

هو راح فين نديم بيه. بقى كل ما اتلم عليه يزوغ مني:حبيب

حبيب بيه أما جه في وقته أما انكد عليه بقى:مزياطي

حاج مزياطي جارنا من فضلك ماشفتش نديم بيه:حبيب

نديم بيه كان معايا دلوقت حالًًا:مزياطي

شيء غريب:حبيب

بدي اتكلم معاك كلمتين بخصوصه تسمح:مزياطي

بكل ممنونيه اتفضل شو بدك تقول عن نسيبي:حبيب

عايز اقول إن نديم بيه نسيبك مابقاش نسيبك بل إنه رايح يتجوز أختي:مزياطي

إلًا يتجوز أختك. بقى دا كلام معقول:حبيب

أنا موش راح ارد عليك. اتفضل إقرا ده:مزياطي

شو هايدا. جواب بإمضا نديم بيه. هايدا من صهري. سيدي حيث إنه بلغني :حبيب

من الكثيرين إن بنتك

لها قتب:مزياطي

وإنك أفلست. فأعرفك بإنه يستحيل علّي. يقصف عمره العما بعيوناته ملا :حبيب

سافل كداب منافق 

ودلوقت عن إذنك:مزياطي

في ستين داهيه:حبيب

معلهش الله يكون في عونك. معذور الراجل:مزياطي

شو ها المصيبه اللي هدمت كل اللي بنيته يخرب بيتك يا نديم آه لو بشوفه :حبيب

ها الأسود الوجه كنت بخرب بيته

آديني سبتهم في القهوه وجيت أما نشوف جرى إيه في الجماعه التانيين:عثمان

تعا لهون يا قلعوط هلا مسكتك وما بسيبك تقصف عمرك قصف:حبيب

57



ر عليك:عثمان الله الله دنا جاي ادوَّ

وأنا بادور عليك علشان اخنقك خنق:حبيب

إنت راح تموتني يا شاويش يا بوليس الحقوني:عثمان

إيه الخبر إيه:الجميع

مانتوش شايفين الراجل راح يموتني:عثمان

يا ندامه إنت راح تموت الراجل والًا إيه حا تتشطر عليه اكمنه وحده:أم أحمد

بقى حضرتك بتقول إني فلست تلات مرات أنا لًازم اطلع روحك:حبيب

ما تروق شويه يا ادلعدي وتقولنا الحكايه إيه:أم أحمد

إيه العباره بس موش تقول لي:عثمان

ري وادِّي له ضهرك:حبيب أهه دا اللي ناقص. ادوَّ

لكن يا بابا:لبيبة

باقول لك ادِّي له ضهرك. زي الرخام اتفضل شوف:حبيب

طيب دلوقت كويس بقى كل الخناقه دي كانت علشان كده:عثمان

ودلوقت إيه رأيك بقى:حبيب

يني عقلك:عثمان حاجه عال قوي ادِّ

بس إزاى بقى حضرتك بتقول إن بنتي لها قتب:حبيب

دي ضهرها احسن من ضهري كمان من يستجري يقول عليها كده:أم أحمد

أنا قلت كدا:عثمان

عي إن لها قتب:حبيب إذا كنت حضرتك موش عايز تتجوز بنتي موش لًازم تدِّ

بس قلت لمين إني موش عايز اتجوز بنتك مين قال لك:عثمان

قال لي جوابك يا غشاش اللي ممضي باسمك اتفضل اهه:حبيب

إخص دا نديم بيه باينه رجع لمصر الجواب دا موش مني. أنا اوريك عينة :عثمان

خطي حاكتب لك أي شيء. خد بقى اعمل مضاهاه

حبيب بك مغفل. بتقول إيه:حبيب

ماتدققش أنا بس غرضي اوريك عينة الخط:عثمان

صحيح مافيش أي شبه بين الخطين سامحني يا نسيبي:حبيب

الله يسامحك. آديني نفدت المره دي كمان:عثمان

يا ترى القاضي لسه ماجاش:حبيب

لما اروح اشوفه:عثمان

لأ يا بابا ماتخلهش يروح:لبيبة

إحنا حا نقعد كل ساعه والتانيه ندوخ وراك والًا إيه:أم أحمد

فضيلة القاضي حضر وبينتظركم:شرعي

ياللا يا ادلعدي بقى خليّنا نخلص:أم أحمد

أما المره دي مابقاش فيها فلفصه خلاص:عثمان

أحمد بيه نديم:أهلي

ياللا يا نديم بيه:حبيب

نديم بيه موش موجود:أهلي

موجود. ياللا يا نسيبي احسن بينادونا:حبيب

أما فكره. لما ندخلهم المحكمه الأهليه ياللا بنا ندخل اتفضلوا:عثمان

أنا موش فاهم عثمان ده بيروح فين كل ما اتلم عليه ابص ماالقهش. اعمل :مزياطي

ر لنا عليه وهاته  معروف يا نديم بيه دوَّ

حاضر أنا اجيبه لك من تحت طقاطيق الأرض:نديم

موش عارف بس حا نستنى هنا لإمتى:مزياطي

أهه حبيب بيه وقع مع القاضي الأهلي في مشكله. آه الحاج مزياطي لًازم :عثمان

ر عليَّ بيدوَّ

راح فين بس عثمان ده:مزياطي

ر عليك :عثمان  آديني اهه يا نسيبي إيه ده إنت خرجت منين. بقالي ساعه وانا بادوَّ

يعني بقى ماتقدرش تستنى معانا خمس دقايق على بعض القاضي الشرعي 

أهه جه ياللا بقى 

ياللا بس اتفضل قدامي :مزياطي

لًا موش ممكن لًازم تمشي قدامي لَحسن تهرب تاني:عثمان

امشي اطلع بره راجل مجنون:أهلي

مالك يا سيدي كفى الله الشر جرى إيه:أم أحمد

ماشفتيش اللي حصل يا أم أحمد :حبيب

لأ يا سيدي أنا كنت في الفسحه البرانيه وانتم دخلتم قدام القاضي وبعدين :أم أحمد

لقيتهم خارجينك بالشكل ده 

بقى لما دخلت الجلسه لقيت القاضي قاعد فوق على الكرسي تبعه فقدمت :حبيب

له بنتي لبيبة فقال لي اتكلم فى الموضوع فتكلمت في مسألة الزواج فبصيت 

لقيته زعل ووشه احمر فعلشان ما اهدي دمه قلت للبيبة اتقدمي وبوسي إيد 

حضرة القاضي وفعلًا خدتها من إيدها

قطيعه وجرى إيه:أم أحمد

وفعلًا طلعت للقاضي وباست إيده فما أشعر إلًا والحاجب واتنين عساكر :حبيب

راحوا ماسكنني وزايفني على بره والناس صارت تضحك علّي

وبعدين:أم أحمد

وبعدين فهمت إن ده القاضي الأهلي موش الشرعي آه من نديم الكلب ده بس :حبيب

لما اشوفه. فين لبيبة بنتي. لبيبة لبيبة 

آديني أهه يا بابا:لبيبة

كدا تسيبوني وحدي والعساكر يضربوني:حبيب

أيوه يا كبدي هدموا حيله:أم أحمد

الله حبيب بيه هنا لما ارجع تاني:عثمان

وحبيب بيه ليه موجود هنا مع بنته:عزيزة

عزيزة. تعالي وقفتِ ليه:مزياطي

حاضر آديني جايه. اسمع تعالى قابلني بره احسن عايزاك :عزيزة

حاضر يا ست أنا تحت أمرك. اتفضلوا الدور عليكم ادخلوا:شرعي

أدخل اعمل إيه. والعريس موش موجود. آه لو امسكه الكلب ده:حبيب

الحكايه إيه ياخويا:شرعي

ما تفتح إنت اعمى:حبيب

آه انزنقت. بقى أنا يا نسيبي كنت جي...:عثمان

مسكتك يا أزعر يا أسود الوجه يا ملعون:حبيب

معلهش والنبي اعمل معروف يا عم حبيب:عثمان

أظن عايز تهرب تاني أما راجل هلس. تعرف والله إن ما كنت تتجوز بنتي حالًًا :حبيب

لًاقتلك قتل ياللا قدامي

بس موش قادر امشي:عثمان

اسم النبي حارسك سموا عليه احسن موش قادر يمشي:أم أحمد

طيب شيلوه وياللا ع القاضي نجوزه:حبيب

الحاجب قال لي كل حاجه دلوقت الدور على جواز نديم بلبيبة واداني كماني :عزيزة

تذكره من تذاكر الفرح اللي اداهاله نديم جوا المحكمه علشان يعزمه

رت عليه مالقيتوش:نديم موش فاهم عثمان دا راح فين دوَّ

أهو جه بقى لسه العقد ماانكتبش:عزيزة

انا لولًا قضيتي اللي في المحكمه الأهليه ماكنتش رجعت هنا تاني. النهايه إذا :نديم

شافني الحاج مزياطي ابقى اقول له إني مالقيتش عثمان والسلام

على فين يا بيه:عزيزة

أنا. لًا. عثمان وجدتوه:نديم

عثمان إنت حا ترجع تعمل لنا أمور حلق حوش يعني مانتش عارف إن عثمان :عزيزة

اتجوز

اتجوز خلاص:نديم

أيوه ودلوقت الدور على حضرتك مع بنت الدلعدي حبيب بيه:عزيزة

إنتِ حا تهجصي تاني قلنا مافيش كلام من ده واحلف لك:نديم

العباره موش محتاجه لحلفان آدي تذكرة الفرح اللي اديتها للحاجب وانت :عزيزة

جوا المحكمه علشان تعزمه اتفضل إقراها وكدبني بقى 

طيب أنا اقراها لك يا ستي ودلوقت تعرفي إن اللي بلغك ده كلام فارغ. :نديم

يتشرف حبيب بيه المقاول أن يدعوا حضرتكم للتشريف في يوم الثلاثاء أول 

أبريل لحضور حفلة قران كريمته الآنسة لبيبة على أحمد بيه نديم المهندس 

المعماري. أما مسأله غريبه دي

إيه رأيك بقى:عزيزة

رأيي إنه لًازم يكون فيه واحد سافل عمل العمله دي وانا رايح دلوقت :نديم

عارفه رايح تعمل إيه داخل جوه لًاجل ما تكتب الكتاب لكن يستحيل  اخلّيك :عزيزة

تدخل

إذًا أنا استعمل القوه:نديم

القوه طيب. إخص يا بليه:عزيزة

عثمان ولبيبة. إيه اللي جمعهم على بعض:نديم

مبروك يا نسيبي :حبيب 

نسيبه ازاى وهو يدوبك لسه سالت إيده من جواز بنت اخويا :عزيزة

عملت إيه ياسي عثمان:نديم

إنت جيت الحقني في الجوازه دي اللي جت فيَّ غصب عني اعمل معروف :عثمان

شوف لي طريقه تخلصني من الورطه دي 

أما اشوف إيه الحكايه دي :نديم

ر عليك:مزياطي إيه دا يا نسيبي هو لًازم كل شويه الواحد يدوَّ

نسيبه:حبيب

إخص دي المسأله طينت خالص:عثمان

مستني إيه ياللا خد إيد مراتك وياللا بنا:مزياطي

حاضر بس كده:عثمان

إيه دا يا نسيبي. اتفضل اعطي دراعك لعروستك :حبيب

إيه اللخبطه دي:مزياطي

يني عقلك:عثمان  أنا عارف ادِّ

دا شيء كتير أنا ادعو نسيبي عثمان إنه يقف على يميني:مزياطي

آديني أهه يا نسيبي:عثمان

وأنا أدعو نديم بيه نسيبي إنه يقف على شمالي:حبيب

آديني أهه يا نسيبي:نديم

أهه دا يا بابا الشاب اللي رقص معايا وسبق قلت لك عليه:لبيبة

عملتها ياسي نديم:عزيزة

يا شيخه اتليسي إنتِ دلوقت دا هزار:نديم

حضرتك قلت آديني أهه يا نسيبي وليه بتسميني نسيبك بقى:حبيب

ليه. لأني اتجوزت بنتك دلوقت:نديم

حضرتك بتهزأني لهي بنتي اتجوزتك إنت:حبيب

أيوه أومال موش كده يا عثمان:نديم

تمام تمام:عثمان

كيف ده. حضرتك قبله مين:حبيب

أنا نديم. أحمد بيه نديم:نديم

أومال إنت مين. إنت موش نديم:حبيب

أبدًا. أنا عثمان عبد الباسط وكيل أشغال نديم بيه: عثمان

أومال ازاي يا راجل تتجوز بنتي وتفهمني إنك نديم بيه:حبيب

أبدًا. عثمان ما اتجوزش بنتك لأني اطلعت دلوقت على عقد الزواج فوجدته :نديم

ماضي في محل الشهود باسم عثمان عبد الباسط ووجدت محل الزواج خالي م 

الإمضا فمضيت أنا فيه وأصبحت أنا زوج بنتك  

براوه على دينك:عثمان

هو دا اللي هزار:عزيزة

بالعكس دا جد خالص:نديم

أنا قلت لك إني عازب وصاحب ملك:حبيب

كفايه كفايه قبلت والسلام:عزيزة

الحمد لله آديني جوزت بنتي وأختي واتفضيت م الدوشه:مزياطي

حيث إني جوزت بنتي لحبيبها الحقيقي وأنا كمان راح اتجوز الست عزيزة :حبيب

وعثمان أفندي اتجوز بنت أخوها فكلكم معزومين عندي النهارده علشان 

يبقى فرح واحد

ستار

63





ألحان الرواية

اللحن الأول

زهــرة ــا  ي ــتــي  وان نظلة  ــا  ي ــعــالي  وت خديجة  ــا  ي تعا 

ــا حــــــاج أبــــــو ريـــه ــ ــم إدريـــــــــس يـ ــ ــا عـ ــ يـ

ــرة ــمـ ــح مـــــن حـــــق أبـــــــو سـ ــيـ ــحـ قـــــــال صـ

الــــــــدايــــــــرة م  يـــــــعـــــــزل  نـــــــــــــاوي 

فـــــين هـــــو يـــاخـــتـــي كـــفـــى الــــلــــه الـــشر

ــين يـــــــعـــــــزل إيــــــــــه ويــــســــيــــبــــنــــا لمـ

ــدر ــ ــبـ ــ أهـــــــــو جـــــــي أهـــــــــــوّ فـــــــشر الـ

يـــــــــســـــــــنـــــــــدوه شـــــــــــــــمال ويمــــــــين

يــــــا مــــيــــت خــــــســــــاره يــــــــاسي عـــثـــمان

ــه ــلـ ــمـ ــعـ الـ دي  ــل  ــ ــم ــ ــع ــ ت بــــــس  لــــيــــه 

ــان ــ ــف ــ ــو ع ــ ــ ــاب ــ ــ ــا ي ــ ــرنـ ــ ــكـ ــ ــتـ ــ ــى افـ ــ ــ ــق ــ ــ اب

ــه ــ ــل ــ ــش ــ ولاتــــــنــــــســــــنــــــاش احـــــــنـــــــا ال

ــم ــ ــاكـ ــ ــسـ ــ انـ اقـــــــــــــدر  أنــــــــــا  إزاي 

مــــــهــــــما افـــــــترقـــــــنـــــــا وبـــــعـــــدنـــــا

ــم ــ ــ ــاك ــ ــ ــع ــ ــ قـــــــلـــــــبـــــــي تمــــــــلــــــــلي م

ــل عـــــــلى طـــــــــول يـــجـــمـــعـــنـــا ــ ــ ــي ــ ــ ــن ــ ــ وال

ــش ــيـ ــعـ الـ فــــيــــه  ــر  ــ ــم ــ ــط ــ ي الــــــــلي  آدي 

ويــــــــبــــــــي لـــــــــفـــــــــراق الأحــــــــبــــــــاب

ــش ــيـ ــافـ ــح دلــــــوقــــــت مـ ــ ــي ــ ــح ــ حــــقــــه ص

اغـــــــراب ــوا  ــ ــق ــ ــب ــ ي اســـــــــود  ولا  ــض  ــ ــيـ ــ أبـ

اســـــــود ولا  ابــــــيــــــض  لا  ــش  ــ ــيـ ــ ــافـ ــ مـ

الـــــــوان ــاش  ــ ــه ــ ــي ــ ف الــــفــــراعــــنــــه  أرض 

واحـــــــــد نــــــيــــــل  اولاد  الـــــــكـــــــل 

لـــــلـــــســـــودان الإســــــكــــــنــــــدريــــــة  م 

اللحن الثاني

ــه ــم ــك يـــــابـــــو ع ــ ــل ــ ــي ــ ــيشــــــد ح ــن ــي ــا شرب ــ ــلـــه يـ ــيـ وهـــيـــلـــه بـ

ــره ــهـ ــول يـــامـــه جــريــنــيطــــالــــع نــــــــازل عـــــلى ضـ ــقـ ــير ويـ ــاط ــن ق

ــا يــالــلي تــلــوم ــن ــات ــوف حــي ــ ــا ش ــع ــضــهت عــي صـــبـــحـــنـــا  الـــفـــقـــر  دا 

ــوم ــا ي ــن ــوف ل ــش ــقــى حـــا ن ــى ب ــت وتـــبـــقـــى فـــرحـــه ولـــيـــلـــه بــيــضــاام

برضك معلهش  ســلــطــاني  ــار  ــه ن مخاليقهيــا  ماينساش  وسيدك  مستوره 

ــوره ــهـ ــشـ ــه دايمًـــــــــا مـ ــ ــاف ــ ــط ــ ــهأل ــق ــري ط في  رزقـــــــه  ــد  ــ ــب ــ ــع ــ وال

ــلال مــافــيــش احــســن منه ــح ربــــــك يـــــبـــــارك فـــيـــه بمـــيـــات قـــرش ال

هنيه ــه  ــش ــي وع ــه  ــف ــاش ن ــه  ــم ــق ــاتول ــه ــي ــن ــج ال م  وأحــــــلى  ــى  ــهـ أشـ

ــاس ــا ن ــذه يـ ــ ــه ل ــين لـ ــب ــج ــرق ال ــ نفسهع كـــرامـــة  يــعــرف  ــلي  ــ ال ــد  ــن ع

ــراس ــ ــع الـ ــ ــ ــام ويـــصـــحـــى راف ــنـ حــســهيـ تـــســـمـــع  شيء  كــــل  وفي 

ــا ــن ــول عـــفـــى الـــلـــه عـــالمـــاضيمــســيرهــا تــتــعــدل يـــا اصــحــاب ــ ــق ــ ون

ــا  ــن ــواب ن ــد  ــ إي في  ــا  ــلادنـ بـ دام  ــا  راضيمـ ــو  ــ ــاب ــ ي ــش  ــرفـ ــفـ نـ ــمًا  ــ ــت ــ ح

ــاصــحــين ــن ــره نـــوابـــنـــا ال ــكـ شـــغـــلانـــهأهــــه بـ في  ــا  ــ ــن ــ ل يــــفــــكــــروا 

ــاومـــــــصر تـــبـــقـــى لـــلـــمـــصريـــين ــ ــان ــ وي رئـــيـــســـنـــا  دام  مـــــا 

ــه  ــل ــي ليصه يــــــا هـــيـــلـــه هـــيـــلـــه ه ــه  ــل ــي ه ــه  ــل ــي ه يـــا  ــه  ــل ــي ه

ــو الـــعـــيـــلـــه ــ ــابـ ــ ــد يـ ــ ــع ــ ــا س ــ ــ ــصر المـــحـــروســـهي ــ ــم مـ ــ ــي ــ ــا زع ــ يـ

ــلان ــف ــود يـــا غ ــ ــوج ــ ــا نــعــســانحـــي ال ــود يـ ــ ــير ج ــخ ــال وب

شرك تنصب  هدير  لها  السمكالناس  زي  الصغير  ياكل  والكبير 

ــم الـــلـــه الـــحـــارس الــلــه ــ حدارجه بدارجه من كل عين دارجهاس

ــوه ــاوطـ ــحـ ــوهأيــــــوه كـــــده اتـ ــج ــزع ت لا  ــوا  ــ ــ اوعـ ــس  ــ ب

ولـــــــه واحــــــرســــــوه هـــــــوُّ

ــمان ــه ك ــمـ ــا نـــســـوانالــلــه إيـــه دولاهـ ــ ــه مـــالـــكـــم ي ــ إيـ

ــوان ــ رض ــن  مـ ــوا  ــهــرب ت وازاي 

حافظينك حارسينك  اللي  يجيلكاحنا  شر  كل  من  وصاينينك 

ــركيالعفاريت ــا كركويـــا كـــركي يـــا كـــركي يـــا ك ي ــو  ــرك ك ــا  ي ــو  ــرك ك ــا  ي

الهامش ع  كلمه  منا   ڤواسمع  ڤو  ڤو  ڤو 

ڤووادِّيني عقلك واوعى تكون طايش ڤو  ڤو  ڤو 

ــلي طــــــار عــقــليعثمان ــقـ حــاســمــعــكــم فــــين عـ بــقــى  وازاي 

ــين ــمأنـــــــا فـــــين وانـــــتـــــو م ــك ــرف ــا اع ــ ــا م ــ ــه أنـ ــ ــل ــ وال

بالمرهاللي قالولك عنها حا تبقى مراتكالعفاريت لها  تقرب  اوعــى  ــركي  ك

مماتك فيها  يبقى  ــه  ديّ ــك ســابــع جــرهلحَسن  ــزل ــن كـــركي وت

ــركيعثمان كـ يــــا  كــــــركي  يــــا  لأ  وابويا  امــي  حيلة  ــا  دن استنى 

عناالزعيم وابـــعـــدوا  هــــزار  ــاببـــلاش  ــحـ ــركي داحــــنــــا اصـ ــ ــ ك

ــا ــ ــويـ ــ العفاريتأمـــــــــا إنـــــــــت اخـ شيخ  كبريت  شهبر  أنا 

تحتك فـــوقـــك  ـــلّى  ــ اخ ــا  ــ ــطدن ــي ــب ــط ــل ــك خ ــ ــيـ ــ ــلـ ــ واخـ

تحتكالجميع ــك  ــوقـ فـ ــلّي  ــخـ نـ ــطده  ــي ــب ــط ــل ــك خ ــ ــيـ ــ ــلـ ــ واخـ

ــهعثمان ــايـ ــكـ ــحـ ــس الـ ــ ــ ــهإيـــــــه ب ــاي ــغ مـــا تــقــولــلي إيــــه ال

ــبــك ــك مــطــال ــ ــذ ل ــفـ ــا انـ ــ ــهأنـ ــرايـ ــجـ واديــــــــك حــــق الـ

ــيالزعيم ــت ــروس ــيعـــروســـتـــك هـــي ع ــت أنـــا زوجـــهـــا وهـــي زوج

زهــا تــتــجــوِّ ولا  ــا  ــهـ ــركـ عنهااتـ تــســأل  ولا  ڤو  ــرب  ــ واه

ــك ل قــــــــال  حــــــد  ــسوإن  ــ طــــــــــب لـــــــيـــــــه ب

ــه ــسشـــــــــــــاور وقـــــــــــل لـ هـــــس هـــــس هـــــس ه

عباسيهأمـــــــــــــــــــا رزيــــــــــــــهعثمان بــقــيــت  ــه  ــق ح ــا  ــ دن

يستحيلالجميع أبدًا  لهم  قل  هس هس 

احــيــلعثمان ولا  ــس  بـ ــده  ــ ك ــو  ــ أه

المـــشـــورهالعفاريت خـــالـــفـــت  ــرهوإن  ــ ــك حـــــــــالًا م ــلـ ــمـ ــعـ نـ

ــبــيعثمان ــن وال عـــرضـــك  في  ــا  ــ أن مــانــيــش مــخــالــف أمــركــملا 

ــوامالعفاريت ــ ــلا بـــقـــى ســـكـــتر ق ــالـ ــلاميـ ــك ال ــا  ــن م ــع  ــم س دام  مـــا 

ياهوعثمان ــاي  ج الحقوني  خلصوني من كريكيي ومن كريكوالحقوني 

ــكالجميع ــرال ــالـــك إيــــه ج ــلـــه مـ ــكالـ ــلي صــاب ــ ــال ــ ــا ع ــنـ قــــل لـ

لبنتكعثمان ــون  ــ اك ــا  أنـ ــاهـــركيستحيل  اصـ ولا  كــــده  جــــوز 

إنت مجنون والا إيه بس حصلكالجميع

أنا مجنون نمره 100 ادِّيني عقلكعثمان

تــــــرفــــــضالجميع إزاى 

اهــــــــــه كــــــــــده وبـــــسعثمان

جــــــــــــــــمال وخــــــفــــــهالجميع

ــسعثمان ــ هــــــــــس هــــــــــس ه

ــيرالجميع ــ ــتـ ــ فـــــــــــلـــــــــــوس كـ

ــلعثمان ــي ــح ــت ــس ي أبـــــــــــدًا  لا 

كــركيالجميع كـــركي  كـــركي  لــطــف  حصله 

ــنــي ــه ــارك ون ــ ــب ــ ــا ن ــن ــي ــا ج ــ ــن ــ ــت المــــــــلاح لـــبـــيـــبـــة هـــانـــمآدح ــ سـ

ــى ونــغــنــي ــق ــا نـــفـــرح ب ــال مـ ــب ــق ــمع ــ ــا داي ــ بــعــرســهــا إنـــشـــالـــلـــه ي

ــا والــــعــــز يــــدوم ــنـ ــهـ ــت الـ ــيـ ــدبـ ــســع ــدم ال ــ ــك قـ ــي ــل ــون ع ــ ــك ــ وي

ــوم ــك ــال ــان ب ــرسـ ــعـ ــك الـ ــولـِ ــجـ يـــقـــدمـــولـــك طــــاعــــة الــعــبــد ويـ

آدحـــــــنـــــــا جـــــيـــــنـــــا...إلـــــخإنـــــشـــــالـــــلـــــه يــــــــا دايــــــــم

ــك ــي ــن ــت ــس شـــطـــارتـــكأهـــــــو الــــعــــريــــس م وري  ــى  ــقـ بـ ــلا  ــ ــال ــ ي

ــرح ونــجــيــك ــ ــف ــ ــا ن ــ ــان مـ ــ ــش ــ ــكع ــل ــارك ــب ن ــك  ــسـ ــريـ عـ ــت  ــيـ بـ في 

آدحـــــــنـــــــا جـــــيـــــنـــــا...إلـــــخإنـــــشـــــالـــــلـــــه يــــــــا دايــــــــم

مانيفيك)1(  تريه  سيه  شــيري  ــبروك  جميلم وخـــفـــه  ــلاوه  ــ حـ ــا)2(  ــ ــريم ــ ڤ

انتيباتيك)4(  ــوش  م ــير)3(  ــ دون ــارول  مــثــيــلبـ ــه  ــ ــال ــ م ــه  ــاكـ ــيـ ــشـ الـ وفي 

ــا اشــكــركــم ــ قــلــيــلمِـــزامـــي مِـــــــرسي)5( أن بـــرضـــه  ودا  ــم  ــك ــت ــب ــح لم

ــم ــلادك ــب ــف ل ــت ــه لــنــيــل)7( تــــولمــــونــــد)6( ت ڤـيـڤ  لـݘـيبت  ڤـيـڤ 

ــا الـــنـــيـــل  ــ ــيـ ــ ــحـ ــ ــا مـــــــصر ويـ ــ ــي ــ ــح ــ ت

)1( باللغة الفرنسية "Chérie c'est très magnifique" وتعني: عزيزتى الجميلة جدًا.

)2( باللغة الفرنسية "Vraiment" وتعني: حقيقة.
)3( باللغة الفرنسية "Parole d’honneur" وتعني: بشرفي.

)4( باللغة الفرنسية "Antipathique" وتعني: غير محبوبة.

)5( باللغة الفرنسية "Mes amis merci" وتعني: شكراً يا أصدقائي.

)6( باللغة الفرنسية "Tout le monde" وتعني: الكل أو الجميع.

)7( باللغة الفرنسية "Vive l’égypte vive le nile" وتعني: تحيا مصر يحيا النيل.

ــرام ــغ ــول يـــا اهـــل ال ــق سهاممـــين كـــان ي تصيبني  ــده  ــ واح ــظــره  ن ــن  م

الجبين ع  ومكتوب  مقدر  ــوم  ي ــان  العينك شافتك  ــوم  ي فـــؤادي  أسرت  لمــا 

ــدده ــ ــغ ــ ــب ــ دهلـــيـــه الـــــصـــــدود وال ــن  ــس ــح ــل ل أجــــــود  بــــالــــروح 

عـــيـــد رق أنــــــا  مـــنـــيـــتـــي  ــترقيـــــا  ــح ت ــي  ــ أهـ ــي  ــت ــج ــه م وآدى 

ــام ــي ــه ــي ال ـــفـ ــك وان ــك ــل الــــحــــمامإمـــتـــى ام زي  ووشـــــــوشـــــــك 

الهوى مضني  وارحمي  بوصلك  الجوىجودي  ويكفاني  ــاري  ن لهيب  واطفي 

بال لي  يرتاح  بقى  إمتى  تــرى  هل  ــى بــالــوصــاليا  ــظ ــي واح ــام وتــصــفــى أي

